1

ATHARI ZA MBINU ZA KISANAA KATIKA UJENZI WA DHAMIRA ZA
MAIGIZO. MIFANO KUTOKA IGIZO LA MATUSI LA MADEBE LIDAI
MOHAMED MUSLIM MKONDO
TASNIFU ILIYOWASILISHWA KWA AJILI YA KUTIMIZA MASHARTI YA KUTUNUKIWA SHAHADA YA UZAMILI KATIKA KISWAHILI
IDARA YA ISIMU NA TAALUMA ZA FASIHI
CHUO KIKUU HURIA CHA TANZANIA
2025

UTHIBITISHO TC "UTHIBITISHO" \f C \l "1" 

TAMKO TC "TAMKO" \f C \l "1" 
Mimi, Mohamed Muslim Mkondo, nakiri kwamba tasinifu hii ni kazi yangu halisi na haijawahi kuwasilishwa katika Chuo Kikuu kingine chochote kwa ajili ya kutunukiwa shahada nyingine yoyote.
…………………………………
Mohamed Muslim Mkondo
………………..………….
Tarehe
HAKIMILIKI TC "HAKIMILIKI" \f C \l "1" 
Haki zote zimehifadhiwa. Hairuhusiwi kuiga au kunakili kwa namna yoyote ile ya Tasnifu hii, iwe kwa njia ya kieletroniki, kuchapa, kurekodi au kunakilisha bila ya idhini ya mwandishi au Chuo Kikuu Huria cha Tanzania kwa niaba ya mwandishi.
TABARUKU TC "TABARUKU" \f C \l "1" 
Natabaruku kazi hii kwa wazazi wangu, Kwanza mama yangu mpendwa Bi Sheru Uzia Mohamed. Pili kwa baba yangu mpendwa Muslim Mkondo Mohamed ambaye kwa sasa ni marehemu, Mungu amuweke mahala pema peponi (Amiin). 
SHUKURANI TC "SHUKURANI" \f C \l "1" 
Awali ya yote, napenda kumshukuru Allah Subhanahu Wataala kwa kunijaalia afya njema, nguvu, maarifa, na uvumilivu katika kipindi chote cha masomo yangu ya uzamili. Hata hivyo, napenda kutumia fursa hii kutoa shukurani zangu za dhati kwa wote ambao wamewezesha kukamilika kwa utafiti huu. Wafuatao wanastahili shukurani za kipekee.
Kwanza, ningependa kutoa shukurani zangu za dhati kwa wasimamizi wangu katika kazi hii Dkt. Mohamed Omar Maguo na Dkt. Julius E. Frank kwa kuniongoza na kunipa ushauri na kuacha kazi zao zote ili kusimamia kazi yangu. Ahsante Dkt. Mohamed Omar Maguo na Dkt. Julius E. Frank kwa kuweza kunisaidia kwa hali na mali katika kufanikisha kazi hii.
Pili, natoa shukurani zangu za dhati kwa walimu ambao kwa kujitoa na kunipa ushirikiano wao katika kipindi chote cha masomo na kufanikisha utafiti huu. Kwa namna ya pekee, naomba niwataje wachache kwa majina. Hususani mwalimu Hassan Shafii Mrisho, Hamid Ussi Mnemo na Hassan Muslim Mkondo wa skuli ya sekondari ya Uroa. (Mola awabariki).
Tatu, ninawashukuru walimu wote wa masomo ya Kiswahili katika Chuo Kikuu Huria cha Tanzania, pamoja na wanafunzi wenzangu kwa ushirikiano wa dhati kwa muda wote wa masomo na kuweza kukamilisha tasnifu hii. Ahsante sana.
IKISIRI TC "IKISIRI" \f C \l "1" 
Utafiti huu ulimakinikia kuchunguza athari za mbinu za kisanaa zinazotumika katika ujenzi wa dhamira za maigizo. Mifano imetumika kutoka igizo la Matusi. Ili kufanikisha uchunguzi wa athari za mbinu hizo, utafiti huu ulijiegemeza katika kubainisha mbinu za kisanaa zilizotumika kujenga dhamira katika igizo la Matusi, kuchambua matumizi ya mbinu za kisanaa zilizojenga dhamira katika igizo la Matusi na kubainisha athari za matumizi ya mbinu za kisanaa katika ujenzi wa dhamira katika igizo la Matusi. Data za utafiti zilikusanywa kwa kutumia mbinu ya utazamaji na usikilizaji makini. Mkabala wa kimaelezo pamoja na nadharia ya simiotiki zilitumika katika kuchambua data za utafiti. Matokeo ya utafiti huu yameonyesha kuwa mbinu za kisanaa ambazo zimetumika katika kujenga dhamira zimeegemezwa zaidi katika majazi, ujenzi wa wahusika kikorasi, takriri, nyimbo, tashibiha, tashihisi, tafsida, motifu, matumizi ya hadithi ndani ya hadithi na ngoma. Aidha, matokeo ya utafiti yanaonesha kwamba mbinu za kisanaa zimekuwa na athiri chanya na hasi katika ujenzi wa dhamira katika igizo la Matusi. Athari chanya hizo ni kama vile kujenga moyo wa huruma kwa wanawake, kuimarisha ushawishi wa kisiasa, kujenga uelewa wa kihistoria, kudumisha ukarimu, ukombozi wa wanawake na kuongeza ushawishi na mvuto wa kimasimulizi. Na athari hasi ni kuwepo kwa dharau pamoja na mwanamke kuchorwa kama chombo cha starehe. Mwisho utafiti huu umependekeza kuwa ipo haja ya kufanywa utafiti wengine katika kuangalia mbinu za kisanaa katika maigizo megine ya Madebe Lidai. Pia, mtafiti anapendekeza kuwa tafiti linganishi zifanyike katika kuangazia matumizi ya mbinu za kisanaa katika igizo la Matusi na maigizo ya wasanii wengine ili kuiboresha fani ya fasihi ya Kiswahili.

SURA YA KWANZA TC "SURA YA KWANZA" \f C \l "1" 
UTANGULIZI TC "UTANGULIZI" \f C \l "1" 
1.0
Utangulizi TC "1.0 Utangulizi" \f C \l "1" 
Kwa ujumla, utafiti huu umejikita katika kuchunguza athari za mbinu kisanaa zinazotumika katika ujenzi wa dhamira za maigizo kwa kutumia mfano kutoka igizo la Matusi. Sura hii inahusu utangulizi wa utafiti ambao unabainisha vipengele vya awali vya utafiti unaotolewa ili kujadili suala zima la tatizo linaloshughulikiwa katika utafiti. Vile vile sura hii imefafanua usuli wa mada, tatizo la utafiti, malengo ya utafiti, maswali ya utafiti, umuhimu wa utafiti, mawanda ya utafiti na mpangilio wa tasnifu.
1.1 
Usuli wa Mada TC "1.1 Usuli wa Mada" \f C \l "1" 
Kwa kawaida, kila msanii wa kazi ya fasihi anapoandaa kazi yake huwa na dhamira fulani. Ntiba (2011) anasema kuwa ni lazima msanii aelewe lengo lake kabla hajaiandaa kazi yake na ni sharti afikirie mtindo atakaotumia ili aweze kueleweka na hadhira yake. Waandishi na waandaaji wa kazi za sanaa, yakiwemo maigizo, huwasilisha masuala mbalimbali yanayoibuka katika jamii zao kama vile kisiasa, kiuchumi, kielimu, kijamii na kiutamaduni. Naye Abourweeshah (2017) anafafanua kuwa dhamira hutusaidia kuonesha wasanii wanavyotafautiana katika kuibua matukio ya kijamii kwa tochi ya kisanii. 
Mohamed (2017) anaeleza kwamba dhamira za kazi ya fasihi hujitokeza kulingana na matukio ya jamii, wakati, mabadiliko ya jamii na historia ya jamii. Kwa mfano, dhamira zilizoibuliwa kipindi cha ukoloni zililenga kuibua suala la ukoloni na unyonyaji mfano ni riwaya ya kusadikika (1991) ya Shaaban Robert. Naye Ntiba (2011) akimrejerea Leech (1969) anaeleza kuwa dhamira na mtindo katika kazi za fasihi ni mambo ambayo hayawezi kutenganishwa.
Mbinu za kisanaa kulingana na Abourweeshah (2017) ni ule ufundi wa kisanaa ambao unaotumiwa na mwandishi wa kazi ya fasihi katika kuijenga kazi yake. Ufundi wa kisanaa hutegemea na matumizi ya mbinu za kisanaa ambazo mtunzi anazitumia katika kazi yake na mara nyingi humtofautisha na watunzi wengine. Na ndiyo maana Abourweeshah (2017) anazidi kufafanua kuwa, kwa jumla ya mbinu za kisanaa hupatikana ndani ya vipengele vya fani vya kazi ya fasihi ikiwa ni pamoja na matumizi ya lugha, wahusika, mandhari, mtindo na muundo. 
Matumizi ya mbinu za kisanaa zinazotafitiwa katika utafiti huu zimetokana na baadhi ya vipengele vya fani na pia namna ambavyo msanii anavyotumia tendo kauli pamoja na muambatano wa vitendo na sauti. Hii inaendana na maelezo ya Lewis (2010) akimrejerea Matti (1996) kwamba uigizaji uliokamilika sana ni ule unaoambatanisha vitendo na mazungumzo. Lewis (2011) anafafanua zaidi kwamba ubora wa maigizo pia hutegemea uwezo na ubunifu wa mtendaji wa kuambatanisha vitendo na sauti. Vitendo na sauti hutumika kuujenga ujumbe na kuibua hisia zinazoathiri hadhira. Hapa zinaelewa ishara za uso, tambo, kiimbo na mahadhi ambazo ni baadhi ya mambo yanayosaidia katika kuboresha uigizaji na kusababisha athari hizi. 
Matusi ni igizo linaloangazia maisha halisi ya utamaduni na namna nzuri ya kufundisha vijana kuheshimu kila mmoja ili kulinda hadhi na heshima yake. Hivyo, igizo hili limeteuliwa ili kuchunguza mbinu mbali mbali za kisanaa zilivyotumika katika kujenga dhamira. Watafiti na wataalamu mbalimbali wanakubaliana kwamba kazi za maigizo ni muhimu msanii aunde dhamira zake kwa kuangalia namna ambavyo yanaakisi maisha halisi. Lewis (2010) anafafanua kwamba maigizo mazuri ni yale yanayowakilisha ufanisi wa utamaduni katika kusawiri hali tofauti katika maisha ya binadamu na jinsi maisha hayo yanavyobadilika. Hii inatokana na dhana kwamba fasihi ni kioo cha jamii. Kioo hiki sharti kiiakisi jamii na kuudhihirisha utamaduni wake. Maigizo, sawa na tanzu nyingine za fasihi, sharti yatumiwe kuakisi ufanisi pamoja na mabadiliko ya kitamaduni kama yanavyodhihirika katika maisha ya kila siku. Katika hili, Austin (1961) anasema kwamba uigizaji hutokea kimakusudi na una sifa ya tendo kauli. Na kwamba, tendo kauli hili linapofaulu hufanya kazi katika jamii na vilevile hujaribu kuathiri jamii huku wanaohusika wakibadilishwa. 
Wapo wataalamu wengi waliotafiti ujenzi wa dhamira katika kazi za fasihi. Watafiti hawa ni Pamoja na Okombo (2009), Nyongesa (2011), Ntiba (2011), Mhando (2015), Mohamed (2017), Masatu (2019), Abourweeshah (2017), na Hamad (2022) kwa kutaja kwa uchache. Watafiti hawa kwa umoja wao wanaafiki kwamba ni lazima msanii hujenga dhamira kwa umakini kwa kutumia mbinu za kisanaa ambazo huwa sehemu ya fani ya kazi yake. Watafiti hawa wanaona kuwa mbinu hizi zinaweza kuwa matumizi ya masimulizi, nyimbo, matumizi ya nafsi zote, majigambo, dayalojia, nyimbo, majigambo, wahusika, matumizi ya ndoto, matumizi ya methali, nahau, misemo, jazanda, ishara, taswira na tamathali za semi.
Hata hivyo, katika watafiti waliochunguza mbinu hizi za kisanaa katika kazi za fasihi, ni wachache tu kama vile Mhando (2015) na Mohamed (2017) ambao wanaoelezea angalau kwa uchache namna ambavyo mbinu hizi kwa umahususi wake huathiri namna kazi inavyoundwa na pia upokewaji wa dhamira hizi kwa hadhira. Vilevile kazi hizi zimejikita katika kuchunguza tanzu kama vile tamthilia, ushairi, riwaya, nyimbo na lakini si maigizo.
Kwa hakika, tukitazama vielelezo kutoka katika tafiti zilizoainishwa, mtafiti aliona kuwa wahakiki na watafiti kadhaa wamejitokeza katika kufanya uchambuzi wa dhamira katika kazi mbalimbali. Hata hivyo, ni watafiti wachache mno waliojihusisha katika kuchambua mbinu za kisanaa zilizotumiwa katika maigizo. Zaidi ya yote, hakuna mtafiti ambaye ametazama athari au matokeo ya matumizi ya mbinu hizo katika kuhakikisha dhamira hizi zinaifikia jamii. Vilevile, hakuna mtafiti aliyechunguza athari za matumizi ya mbinu za kisana na dhamira katika igizo la Matusi. Hivyo, mtafiti ameona pengo la maarifa ambalo utafiti huu umelishughulikia kwa kiasi kikubwa ili kuziba pengo hilo.
1.2 
Tatizo la Utafiti TC "1.2 Tatizo la Utafiti" \f C \l "1" 
Mbinu za kisanaa zina sifa kubwa ya kupamba, kuinakshi na kuipa kila aina ya mvuto kazi ya kifasihi kama ushairi, hadithi na maigizo. Aidha katika muktadha wa kihakiki, mbinu za kisanaa zimekuwa zikibainishwa katika taswira ya athari hasi pale zinapokuwa na uzito unaoathiri uapatikanaji wa ujumbe kusudiwa. Vile vile mbinu hizo pia kwa upande mwengine zimekuwa na athari chanya pale zinapokuwa njia sahihi za ushawishi wa uzingativu na uwasilishaji wa ujumbe kusudiwa. Tafiti zinabainisha kuwa matumizi ya mbinu za kisanaa katika kazi ya fasihi ndiyo hasa yanayosaidia katika kujenga na kuwasilisha vizuri dhamira kwa hadhira iliyolengwa (Abourweeshah, 2017). Hii ndiyo sababu wataalamu mbalimbali wakiwemo Masinde (1992), Wamitila (2002), Culler (2003), na Ntiba (2011) wanaamini kwamba mambo haya mawili, yaani mbinu za kisanaa na dhamira haziwezi kutenganishwa. Mbinu za kisanaa anazotumia msanii katika kuwasilisha ujumbe au dhamira yake ni sharti ziwe na mchango katika kujenga na kufikisha dhamira kwa hadhira. Mbinu hizi hufanya kazi ya kumsaidia msanii katika kuzitekenya na kuziathiri hisia za hadhira wake. Hata hivyo, kuna nyakati ambazo muktadha wa mbinu za kujenga dhamira kwa msanii hutofutiana na ule wa hadhira yake hivyo kusababisha sitofahamu baina yao na kuathiri ufasili wa dhamira zinazopatikana katika kazi husika. Kwa kuzingatia uwezekano huo, utafiti huu umemakinikia katika kuchunguza athari za mbinu za kisanaa zinazotumika katika ujenzi wa dhamira za maigizo kwa kurejelea mfano kutoka igizo la Matusi, ambalo jina lake linatengeneza hamasa ya kuchunguza uhasi au kuthibitisha uchanya wa dhamira zake. Utafiti huu unakusudia kuchagiza matumizi ya mkabala wa kichambuzi katika kuhukumu kazi ya kifasihi kwa kuzingatia ufasili sahihi wa kila mbinu ya kisanaa iliyotumika ili kupata uhasi au uchanya unaothibika katika kazi hiyo.
1.3 
Malengo ya Utafiti TC "1.3 Malengo ya Utafiti" \f C \l "1" 
Utafiti huu ulikuwa na lengo kuu na malengo mahususi mawili: 
1.3.1 
Lengo Kuu TC "1.3.1 Lengo Kuu" \f C \l "1" 
Kuchunguza athari za mbinu za kisanaa zinazotumika katika ujenzi wa dhamira za maigizo kwa kutumia mifano kutoka igizo la Matusi.
1.3.2
Malengo Mahususi TC "1.3.2 Malengo Mahususi" \f C \l "1" 
Utafiti huu una malengo mahususi matatu yafuatayo: 
i. Kubainisha mbinu za kisanaa zilizotumika katika kujenga dhamira katika igizo la Matusi.
ii. Kuchambua matumizi ya mbinu za kisanaa katika ujenzi wa dhamira katika igizo la Matusi.
iii. Kubainisha athari za mbinu za kisanaa zilizotumika kujenga dhamira katika igizo la Matusi. 
1.4 
Maswali ya Utafiti TC "1.4 Maswali ya Utafiti" \f C \l "1" 
Utafuti huu uliongozwa na maswali yafuatayo:
i. Ni mbinu zipi za kisanaa zimetumika katika kujenga dhamira katika igizo la Matusi?.
ii. Ni kwa namna gani mbinu za kisanaa zimetumika kujenga dhamira katika igizo la Matusi?.
iii. Mbinu za kisanaa zilizotumika kujenga dhamira katika igizo la Matusi zina athari gani?. 
1.5 
Umuhimu wa Utafiti TC "1.5 Umuhimu wa Utafiti" \f C \l "1" 
Utafiti huu una umuhimu kama ifuatavyo:-
Kwanza, utafiti huu utasaidia katika kuimarisha na kuongeza maarifa na ujuzi ambao utawezesha watumiaji wa Kiswahili kuelewa namna matumizi ya mbinu za kisanaa zinavyoathiri ujenzi wa dhamira na upokelewaji wa kazi za maigizo ya kiswahili katika jamii. Katika mtazamo huo, wasomaji wanatarajiwa kupata maarifa na ujuzi utaowawezesha kujuwa kwamba maigizo ni sehemu ya maisha ya jamii, hivyo inapaswa kuchukuliwa kwa uzito mkubwa kama njia ya kufundisha na kuionya jamii.
Pili, matokeo ya utafiti huu yatafaa kuwa marejeleo muhimu kwa watafiti, wahakiki, walimu na wanafunzi hasa katika ngazi ya fasihi. Utafiti huu utatumika katika kuhakiki na kuchambua fani katika fasihi ya Kiswahili. Utafiti huu utasaidia na kuchochea wataalamu hawa kufanya utafiti zaidi katika kujaza pengo la maarifa katika kazi za fasihi ikiwemo maigizo.
Tatu, utafiti huu utaongeza maarifa katika nadharia kwani itatoa ushuhuda umuhimu katika uchambuzi wa mbinu za kisanaa katika maigizo. Hivyo, nadharia za uhakiki wa fasihi zinapoweza kutumika katika kuhakiki kazi za fasihi huifanya kazi hiyo kuwa yenye imara na yenye kuaminika kitaaluma. Kwa mtazamo huo, watafiti wafuatizi watangalia kwa jicho pana faida ya kutumia nadharia ya Simiotiki katika uchambuzi wa kazi za fasihi simulizi au andishi.
1.6 
Mawanda ya Utafiti TC "1.6 Mawanda ya Utafiti" \f C \l "1" 
Utafiti huu umejikita katika kuchunguza athari za mbinu za kisanaa zinazotumika katika ujenzi wa dhamira za maigizo. Igizo la Matusi limetumika kama mfano na msingi wa utafiti katika kuelezea athari za mbinu hizo za kisanaa.  Pamoja na kwamba yako maigizo mengi na ya aina mbalimbali, utafiti huu umejikita katika igizo teule la Matusi tu. Msanii Madebe Lidai amekuwa na kazi mbali mbali ikiwemo Chanuo, Msungo, Mama Mwali, Kiberiti, Nabii Mswahili, Joka la Kijiji na Matusi. Hivyo si rahisi kuchunguza kazi zote hizi, lakini mtafiti ameshughulika na igizo la Matusi pekee.
1.7 
Mpangilio wa Tasnifu TC "1.7 Mpangilio wa Tasnifu" \f C \l "1" 
Tasnifu hii ina sura tano. Sura ya kwanza inajumuisha usuli wa utafiti, tatizo la utafiti, lengo kuu na malengo ya utafiti, maswali ya utafiti, umuhimu wa utafiti, mawanda ya utafiti na mpangilio wa utafiti. Sura ya Pili inahusu mapitio ya maandiko na mkabala wa kinadharia uliyoongoza utafiti huu. Sura ya Tatu imebainisha mbinu za utafiti zilizotumiwa katika utafiti huu. Sura ya Nne inahusu uwasilishaji na uchambuzi wa data na Sura ya Tano inahusu muhtasari wa utafiti, hitimisho pamoja na mapendekezo ya utafiti.
SURA YA PILI TC "SURA YA PILI" \f C \l "1" 
MAPITIO YA KAZI TANGULIZI NA MKABALA WA KINADHARIA TC "MAPITIO YA KAZI TANGULIZI NA MKABALA WA KINADHARIA" \f C \l "1" 
2.0 
Utangulizi TC "2.0 Utangulizi" \f C \l "1" 
Sura hii imezungumzia kazi na tafiti mbalimbali tangulizi zenye uhusiano na utafiti huu na ambazo zina mwelekeo wa maudhui ya malengo ya utafiti huu. Lengo la sura hii ni kupata uelewa mpana wa kipi kimefanyika na kipi hakijafanyika kuhusiana na mada ya utafiti pamoja na malengo yake. Vile vile mtafiti ameangalia kwa kina nadharia iliyotumika katika kukamilisha utafiti huu, pia ameshughulika na pengo la utafiti na mwisho hitimisho. 
2.1 
Mbinu za Kisanaa katika Kazi za Fasihi TC "2.1 Mbinu za Kisanaa katika Kazi za Fasihi" \f C \l "1" 
Utafiti huu umebainisha mbinu za kisanaa zilizotumika katika igizo la Matusi. Namna ambavyo wasanii wanavyotumia mbinu za kisanaa katika kazi za fasihi, pia imeangazia na watafiti mbalimbali kama vile:-.
Katika kuangazia mbinu za kisanaa zinazotumika katika kazi za fasihi, Okombo (2009), anachunguza mbinu za kisanaa katika utenzi wa Tambuka ambao ni miongoni mwa tenzi ndefu na za jadi za Kiswahili. Utafiti huu ulihusu uhakiki wa kimtindo wa Utenzi wa Tambuka katika tamathali za usemi hususani sitiari, taashira na tashibiha. Utafiti huu ulilenga kudhihirisha kuwa Utenzi wa Tambuka una ukwasi wa sitiari, taashira na tashibiha na kwamba tamathali hizi ndizo mihimili ya dhamira ya utenzi huu. Msisitizo wa utafiti huu upo kwenye uamili wa sitiari katika uwasilishaji wa dhamira ya Utenzi wa Tambuka. 
Katika utafiti huo, ilidhihirika kuwa sitiari zinazojitokeza katika Utenzi wa Tambuka zinaweza kuainishwa kwa misingi ya vilinganishi vyake. Vilinganishi vyenyewe ni pamoja na wanyama, vitu vya kiasiliana vifaa au vyombo mbalimbali. Utafiti unaonyesha kwamba aina maalumu za taashira zinazojitokeza katika Utenzi wa Tambuka ni sinekidoki na lakabu. Taashira na sinekidoki zinazotumiwa hasa zinahusu matumizi ya sehemu fulani za mwili wa binadamu kusimamia aidha mwili mzima au jambo fulani kuhusu maisha ya mtu. Hali kadhalika lakabu zinazotumiwa kuwarejelea Mungu, Muhammadi na Ali ni nyingi na chanya. Pia tashibiha zinazojitokeza katika utenzi huu zinaainishwa kwa misingi ya vilinganishi vilivyotumiwa. Vilinganishi hivi ni wanyama, wadudu, samaki, viumbe dhahania, hali, maji na vyanzo vyake na moto. Kwa mfano, utafiti unabainisha kwamba wahusika Waislamu wamelinganishwa na vitu hatari au vyenye maangamizo makuu wakati kwa upande mwingine, wahusika Wakristo wanalinganishwa na vitu vinavyodhaniwa kuwa 'dhaifu' na 'potofu'. Kupitia utafiti wa Okombo (2009) uliamsha hamasa ya kukamilisha malengo ya utafiti huu. Utafiti wake ulijikita katika uhakiki wa kimtindo wa Utenzi wa Tambuka hasa katika tamathali za usemi hususani sitiari, taashira na tashibiha ilihali utafiti huu umeshughulika na matumizi ya mbinu za kisanaa katika ujenzi wa dhamira katika igizo la Matusi.

Utafiti wa El- Jetlawiy (2013) ambao unaohusu kufanana na kutofautiana kwa maudhui na fani kati ya methali za Kitanzania na Kilibya: Utafiti linganishi. Katika kutimiza malengo yake mbinu za ukusanyaji wa data za maktabani na maskanini zilitumika. Hivyo, Matokeo ya utafiti yanaonesha kwamba, methali za Kiswahili na za Kilibya zinafanana katika dhamira za elimu, malezi, maonyo, ushauri, kujali chako na udugu. Tofauti inaonekana pale ambapo methali za Kiswahili zinasisitiza zaidi juu ya umoja na udugu huku zile za Kilibya zikisisitiza zaidi juu ya kujali chako. Kwa upande wa fani amebaini kwamba, methali za jamii hizi zinafanana katika katika vipengele vya lugha katika takriri na kutoa msisitizo. Kwa upande wa tofauti za kifani methali hizi zinatofautiana katika mtindo wa kishairi. Aidha, utafiti huu umeonyesha sababu za kufanana kidhamira ni za misafara ya biashara ambapo nchi zote zipo katika bara la Afrika. Lakini sababu za kutofautiana ni tofauti za kilugha pamoja na mazingira baina ya jamii hizi mbili. Kutokana na ufananishaji na utofautishaji wa maudhui na fani kati ya methali za Kitanzania na Kilibya. Kazi hii ya El- Jetlawiy imeonyesha utofauti mkubwa na kazi ambayo aliyoishughulikia mtafiti. Mtafiti amejikita na kazi ya uchambuzi wa athari za mbinu za kisanaa ambazo hujenga dhamira katika kazi ya fasihi ikiwemo igizo la Matusi.
Naye Suwed, (2013).  Alifanya utafiti wake kuhusu usawiri wa ujinsia katika filamu. Uchunguzi wa matumizi ya lugha katika filamu za Steven Kanumba. Katika utafiti huu ameonyesha kuwa filamu za Kanumba zimetumia lugha ambayo inaweza sawiri mahusiano ya kijinsia katika jamii. Matokeo ya utafiti wake yamebainishwa kuwa katika filamu za Kanumba zimetumia zaidi kejeli na dhihaka ambazo mwanamke amesawiriwa kama mama, chombo cha starehe, kiumbe dhaifu na tegemezi, kiumbe kisichokuwa na maamuzi binafsi, chanzo cha matatizo, msaliti, na ni kiumbe mvumilivu na mnyenyekevu. Pia ameendelea kubainisha matumizi ya lugha katika utafiti wake kama vile kejeli na dhihaka, tashibiha, sitiari, taswira, tashihisi, ishara, misemo na methali ambazo zinabainisha utofauti baina ya mwanamke na mwanaume katika jamii. Kazi ya Suwed (ameshatajwa) imeonyesha utofauti ambapo amechunguza matumizi ya lugha katika filamu za Steven Kanumba katika usawiri wa ujinsia. Utafiti huu umesaidia katika kuchambua mbinu za kifani zilizotumika katika igizo la Matusi zenye kujenga dhamira pamoja na kuchambuliwa kwa kutumia nadharia ya simiotiki kupitia misimbo yake.             
Katika utafiti mwingine, Ali (2016) alitafiti juu ya fani na dhamira katika nyimbo za watoto katika shehia ya Mchangamdogo kisiwani Pemba. Pamoja na kuchambua dhamira mbalimbali, pia alibainisha vipengele vya fani kama vile mtindo, muundo, mandhari, tashihisi, tashibiha, sitiari na takriri. Matumizi ya tamathali za semi katika nyimbo za watoto wadogo zinawasaidia watoto kukuwa kisaikolojia, hususani pale ambapo matendo ya wanyama na viumbe vingine ambavyo si hai yanapofananishwa na matendo ya binadamu. Utafiti huu umechunguza fani na dhamira katika mashairi ya Dhifa na Wasakatonge kwa lengo la kuyalinganisha na kulinganua. Hivyo basi, kupitia kazi ya Ali (2016) imempa nafasi mahususi mtafiti katika kujibu maswali ya utafiti wake. Kwa sababu hii utafiti huu umeangalia igizo la Matusi katika kuchumbua mbinu za sanaa katika kujenga dhamira katika igizo lengwa. 
Vile vile Juma (2016), alifanya utafiti wake katika kuchunguza fani na dhamira katika semi zilizoandikwa katika vyombo vya safari vya baharini kisiwani Pemba. Matokeo ya utafiti wake yamedhihirisha kuwa Wapemba wanasemi zinazotumika katika vyombo vya safari baharini na kuzigawa katika makundi kama vile semi zinazohusiana na mila na utamaduni, dini na Imani, utendaji wa kazi kwa bidii, elimu, subira na uvumilivu, ushirikianao. Hata hiyo katika lengo lake la pili alibainisha mbinu mbali mbali za kisanaa ikiwemo tashititi, taswira, kejeli, methali, misemo, simo, sitiari, dhihaka na takriri. Mwisho mtafiti ameangazia dhamira ambazo zinazojitokeza katika semi za vyombo vya baharini pamoja na utii na heshima, elimu, dini na Imani, subra na uvumilivu, utamaduni wa jamii, ushirikiano, malezi na kazikwa bidii. Hata hivyo, mtafiti ametumia nadharia ya simiotiki na nadharia ya muitiko wa msomaji katika kufafanua data zake. Utafiti huu umesaidia sana katika kujenga msingi wa utafiti wetu unaochunguza athari mbinu za kisanaa katika ujenzi wa dhamira katika maigizo hasa igizo la Matusi. Pia kazi hii imeweka utofauti mkubwa katika mbinu za ukusanyaji wa data, yeye ametumia mbinu ya uwandani na mbinu ya maktaba kisha kufafanuliwa na nadharia ya simiotiki na nadharia ya muitiko wa msomaji. Ilihali utafiti huu umetumia mbinu ya utazamaji na usikilizaji makini katika ukusanyaji wa data na kuongozwa na nadharia ya simiotiki tu.
Pia, Abourweeshah (2017) alifanya utafiti kuchunguza matumizi ya mbinu za kisanaa katika tamthiliya ya Morani. Malengo ya utafiti huu yalikuwa ni kuchambua matumizi ya mbinu za kisanaa za tamathali za usemi, kuelezea matumizi ya mbinu za kisanaa zisizo tamathali za usemi, na kubainisha dhamira zitokanazo na matumizi ya mbinu za kisanaa katika tamthiliya ya Morani. Katika utafiti huu, mbinu za kisanaa zisizo tamathali za usemi ni matumizi ya wahusika, wimbo, wahusika wa kikorasi na motifu. Kwa upande wa dhamira zitokanazo na matumizi ya mbinu za kisanaa utafiti huu ulibaini dhamira za uongozi na uhujumu uchumi, ugumu wa maisha, matabaka pamoja na haki na usawa. 
Katika utafiti wake, Abourweeshah (2017) anaeleza kuwa data za utafiti zilikusanywa kwa kutumia mbinu za usomaji makini na upitiaji wa nyaraka. Vilevile uchambuzi wa data ulifanywa kwa kutumia mbinu ya mkabala wa kimaelezo na nadharia za Simiotiki na Korasi. Malengo mahususi ya utafiti huu yalifikiwa vizuri ambapo kwa upande wa mbinu za kisanaa za tamathali za usemi zilionekana tamathali nne ambazo ni tashibiha, mbalagha, takriri na usambamba. Mbinu za kisanaa zisizo tamathali za usemi zilikuwa ni matumizi ya wahusika, wimbo, wahusika wa kikorasi na motifu. Kwa upande wa dhamira zitokanazo na matumizi ya mbinu za kisanaa kulikwa na dhamira za uongozi na uhujumu uchumi, ugumu wa maisha, matabaka na haki na usawa. Hivyo, utafiti wa Abourweeshah umeimarisha utafiti wetu katika kuchambua baadhi ya vipengele vya mbinu za kisanaa zinazojenga dhamira katika igizo la Matusi na kuongozwa na nadharia ya simiotiki ambayo ndio msingi lengwa wa utafiti.
Utafiti uliofanywa na Gathogo (2017), alitafiti juu ya mchango wa msimilishaji simulizi katika maonyesho ya filamu. Mfano wa DJ. AFRO.  Amechambua kwa kurejelea filamu ya Human Time Bomb na Mercenaries. Utafiti huu ulichunguza namna msimilishaji simulizi anavyochangia maudhui katika filamu na pia ulichambua kuchunguza mbinu za lugha anazotumia msimilishaji simulizi. Utafiti umebaini jinsi msimilishaji simulizi husawiri wahusika asilia wa filamu. Matokeo ya utafiti yanaonyesha kuwa mbinu mbalimbali za lugha zimetumika katika utazamaji wa filamu kama usimulizi ndani ya usimulizi, tanakali za sauti, kisengerenyuma, misemo, nahau, sitiari, takriri, taswira, nyimbo, taharuki, chuku, tashbiha, tanakali ya lafudhi, kuchanganya msimbo, methali, kuhamisha msimbo, lakabu, maswali ya balagha na mianzo na miishio ya kipekee ya filamu pia kuna matumizi ya wahusika. Pia msimulizi aliweza kukuza na kuimarisha maudhui katika filamu hizi kama ulanguzi wa mihadarati na vigae kompyuta, mgogoro wa kidiplomasia kati ya Marekani na Cub. Hivyo, kutokana na utafiti wa Gathogo umekuwa na tija katika kumuongoza mtafiti katika uchambuzi wa kazi hii. Hata hivyo, utafiti wake ni tofauti na kazi hii. Kazi hii imeshughulikia mbinu za kisanaa ambazo zenye kujunga dhamira katika igizo la Matusi.

Utafiti mwingine kuhusu mbinu za kisanaa ni ule wa Masoud (2018) ambaye ametathmini matumizi ya mitindo na dhamira katika tamthiliya ya Mashetani na Mashetani Wamerudi. Utafiti uligundua kuwa tamthiliya ya Mashetani imetumia vipengele vya kimtindo vinavyohusiana na matumizi ya lugha kama vile uteuzi wa msamiati pamoja na matumizi ya tamathali za semi. Mbinu nyingine za kimtindo zilizotumika katika Tamthiliya za Mashetani na Mashetani Wamerudi ni kama vile mandhari za fasihi simulizi, mtindo wa nyimbo, masimulizi, matumizi ya nafsi zote, majigambo, dayalojia na mtindo wa tamthiliya za majaribio. Pia tamthilia hizi zimetumia mtindo wa mashairi, nyimbo, majigambo, matumizi ya nafsi, mandhari ya fasihi simulizi, wahusika wa fasihi simulizi, matumizi ya ndoto, tamthiliya ya majaribio na mtindo wa masimulizi. 
Vile vile, katika utafiti wake huo, Masoud (2018) aligundua kuwa tamthilia hizi zimelingana katika kutumia methali, nahau, misemo, jazanda, ishara, taswira na tamathali za semi. Lakini pia iligundulika kuwa kuna tofauti ndogo kati ya tamthiliya teule ambapo Mashetani imetumia mchezo ndani ya mchezo ambapo mtindo huu hauko katika Mashetani Wamerudi. Pia taswira kama vile punda, jogoo, simba, batamzinga, kuku hazijitokezi katika tamthiliya ya Mashetani. Aidha, utafiti huu uligundua kuwa kuna kufanana kwa dhamira katika tamthiliya teule. Tamthiliya hizi zimejadili dhamira za ukoloni mamboleo, harakati za ukombozi, ujenzi wa jamii mpya, nafasi ya mwanamke, matabaka, uongozi mbaya na ubadhirifu wa mali za umma, ukosefu wa demokrasia na elimu ya Kimagharibi. Pia, kuna dhamira ya utandawazi, kujitoa mhanga, umoja na mshikamano, athari za utandawazi na ukosefu wa ajira hazijitokezi katika Tamthiliya ya Mashetani. Hivyo basi, utafiti wa Masoud (ameshatajwa) amekuwa tofauti na utafiti huu lakini umeweza kutoa msaada mkubwa katika kurejelea na kuibua dhamira katika igizo la Matusi na kubainisha vipengele mbali mbali vya kisanaa vinavyotumiwa na msanii katika kazi yake ili kuwasilisha dhamira kwa hadhira iliyolengwa.
Utafiti mwingine ambao pia una mchango mkubwa katika kuujenga utafiti wetu ni ule wa Alhabib (2022) alifanya utafiti juu ya fani na dhamira katika ushairi wa Kiswahili katika diwani ya Dhifa na Wasakatonge. Alhabib amechambua fani kama vile mtindo, muundo, wahusika, matumizi ya lugha na mandhari katika diwani hizi kwa lengo la kufananisha na kutofautisha ambayo ikiongozwa na nadharia ya Simiotiki. Pia amechambuwa dhamira mbali mbali katika diwani hizi ambazo akiongozwa na nadharia ya Usosholojia. Yeye anaamini kuwa katika vitabu vilivyochunguzwa hutumika kama chombo maalumu cha urejelezi wa masuala yanayoendelea na yanayoisibu jamii. 
Utafiti wetu huu umeimarishwa na Alhabib (2022) kwani uliupa msingi wa utafiti huu kutokana na matumizi ya nadharia ya Simiotiki katika kuchambuwa mbinu mbali mbali za kisanaa. Tofauti ni kwamba, Alhabib alishughulikia diwani mbili; Dhifa na Wasakatonge, kwa kuongozwa na nadharia ya Simiotiki na nadharia ya Usosholojia kuweza kuchambua dhamira mbali mbali katika diwani hizi, wakati utafiti huu umetilia mkazo zaidi kuchunguza athari za mbinu za kisanaa zinazotumika katika ujenzi wa dhamira katika igizo la Matusi kupitia nadharia ya simiotiki.
Naye, Mwangi na Kevogo (2024). Katika Makala yao ya dhima ya Vipengele vya Fani katika Uwasilishaji wa Ujumbe Unaorejelea Ugonjwa, Uuguzi na Tiba katika Methali teule za Kiswahili. Katika makala hii matumizi ya kiunzi cha nadharia ya Semiotiki na muundo wa kimaelezo yametumika. Kwa upande wa matokeo ya utafiti yanabainisha kuwa methali za Kiswahili zinazosawiri ugonjwa, uuguzi na tiba zinatumia vipengele vya fani kama vile sitiari, takriri, kejeli, tashihisi na taswira kuwasilisha ujumbe. Katika andiko hili limesaidia katika utafiti huu kwa kutoa mwelekeo wa kuchunguza athari za mbinu za kisanaa zinazotumika katika ujenzi wa dhamira katika igizo la Matusi.
Makala ya Mwangi na Kevogo (2024) imekuwa na muafaka katika kufikia shabaha ya malengo ya utafiti huu. Matumizi ya nadharia ya simiotiki katika makala hii imefanikiwa kwa kiasi kikubwa katika kuchambua vipengele vya fani kama takriri, kejeli na tashihisi katika uwasilishaji ujumbe. Lakini utafiti huu umechambua athari za mbinu za kisanaa katika ujenzi wa dhamira katika igizo la Matusi na kuelezwa kupitia misimbo ya nadharia ya simiotiki.
2.2 
Matumizi ya Mbinu za Kisanaa katika Ujenzi wa Dhamira TC "2.2 Matumizi ya Mbinu za Kisanaa katika Ujenzi wa Dhamira" \f C \l "1" 
Ujenzi wa dhamira kwa kutumia mbinu mahususi zimejadiliwa katika tafiti mbalimbali. Kwa kuwa utafiti huu unalenga pia kuchunguza namna mbinu za kisanaa zilivyotumika kujenga dhamira, mapitio ya tafiti mbalimbali yamejadiliwa hapa. Baadhi ya watafiti ambao kazi zao zimekuwa chachu katika kuelewa utafiti huu ni kama wafuatao;
Mtafiti moja wapo ni Ochenja (2008) aliyetafiti maigizo kama mbinu ya maudhui katika riwaya mbili za Ken Walibora. Katika riwaya ya Kufa na Kuzikana (2003) na Ndoto ya Amerika (2001) zimewahusisha wahusika katika mazungumzo na vitendo mbali mbali ambavyo vinazifanya riwaya hizi kuwa kama tamthilia (maigizo) ya jukwaani. Anaendelea kusema kuwa vipengele vya maigizo ambavyo Walibora ametumia ili kufanya kazi yake iwe yenye kuigizika ni sifa za wahusika, lugha wanayoitumia wahusika ambavyo vimesaidia katika kubainisha maudhui. Maudhui ya riwaya za Walibora yamechangia kuzifanya riwaya hizo zionekane kama maigizo zaidi kuliko masimulizi. Maudhui ambayo yamebainika ni ubinafsi, ufisadi, ukatili, ukabila na umasikini.
Kwa upande wa riwaya hizi mandhari halisi zimeibuliwa kama vile shuleni, ofisi, mahakama, sokoni, kituo cha polisi. Mandhari hizi zimefanikiwa katika ujenzi wa maudhui katika riwaya za Walibora. Hivyo, katika utafiti huu umeimarishwa na Ochenja (2008) kwani uliupa msingi utafiti huu kutokana na mbinu za fani alizojadili katika riwaya, wakati utafiti huu umetilia mkazo zaidi mbinu za kisanaa zinazotumika katika igizo la Matusi na kujenga wa dhamira husika.
Katika utafiti wake, Nyongesa (2011) aliyetafiti mtindo na dhamira katika mashairi ya Kiswahili ya washairi chipukizi kutoka kaunti ya Bungoma. Malengo ya utafiti huu ni kubainisha mtindo katika mashairi ya washairi chipukizi kutoka kaunti ya Bungoma, kubainisha dhamira zilizofumbikwa kwenye mashairi ya washairi hawa, na kuchunguza jinsi mitindo iliyotumiwa na washairi hawa ilivyofanikisha uwasilishaji wa dhamira lengwa katika ushairi wao. 
Nyongesa anaangazia namna ambavyo mtindo unahusu jinsi mtunzi anavyojieleza kwa kutumia lugha na hufanikisha mawasiliano ya kifasihi ukiwerno ushairi, na jinsi lugha inavyotumiwa na mtunzi katika kuwasilisha maudhui ya kazi yake. Matokeo ya utafiti huu yanalingana na maoni ya Tolstoy (1960) anayesema kuwa ujumi na uzuri wote wa sanaa hutegemea maadili ambayo hupitishwa kwa wanajamii. Vile vile, sanaa nzuri ni ile ambayo inaweza kupitisha ujumbe kwa watu wengi na inaeleweka na kila mtu. Kazi ya Nyongesa imejikita zaidi katika kuchunguza mtindo na dhamira katika mashairi ya Kiswahili ilihali utafiti huu, mtafiti ameangalia igizo la Matusi katika kuchunguza mbinu za kisanaa zinavyojenga dhamira katika maigizo.
Mtafiti mwingine ni Msatu (2019) aliyedhamiria kuchunguza namna mhusika Sauti (katika Tamthilia ya Usiniue) alivyoumbiwa nguvu na uwezo wa kutenda na kunena hata kuleta mabadiliko katika jamii kupitia uteuzi na ujenzi wa dhamira. Mtafiti anang’amua kuwa sauti ni miongoni mwa vitu ambavyo ni nadra kuviona vikitumika kama mhusika, aghalabu mhusika mtendaji mwenye nguvu kubwa ya ushawishi na adili kwa jamii kupitia kazi za fasihi andishi, hususani tamthilia ya Kiswahili. Aina hii ya uhusika na mhusika ni maarufu zaidi katika kazi bunilizi za fasihi simulizi mathalani ngano, visasili na visakale. 
Msatu (ameshatajwa) anatoa mfano kwa fasihi andishi, hasa tamthilia, kazi yenye mhusika Sauti ni pamoja na tamthilia ya Kivuli Kinaishi (1990) ambayo mhusika Sauti anaonekana kuwa na nguvu kubwa ya ushawishi inayozaa mapinduzi dhidi ya utawala na uongozi dhalimu wa Bi. Kirembwe. Kwa mtalaa huo, kupitia uhusika wa mhusika Sauti, uchambuzi umebaini ya kwamba nguvu na ushawishi wa mhusika huyu ni mkubwa na umeibua dhamira tano (5) za msingi kabisa, ambazo ni: haki ya watoto kuishi na kulindwa, umuhimu wa utunzaji wa uumbaji wa Mungu, umuhimu wa kujiandaa sasa kwa faida ya maisha ya baada ya kifo, umuhimu na changamoto za sayansi na teknolojia ya habari na mawasiliano na umuhimu wa kufanya tathmini ya kina kabla ya kufanya uamuzi. Katika kuangazia matokeo ya utafiti huu unatufaa katika kuangazia mbinu za kisanaa katika igizo la Matusi. Utafiti wa Msatu ni tofauti na utafiti huu, kwani yeye alishuhulika na mhusika Sauti namna ya jina na vitendo vinavyojenga dhamira za msanii lakini utafiti huu umejikita na mbinu za kisanaa kwa ujumla.
Katika utafiti mwingine, Yonazi (2019) alifanya utafiti uliohusu kuchunguza usanaa wa lugha katika kujenga dhima za nyimbo za harusi katika jamii ya Waasu. Aidha, matokeo ya utafiti yalionesha kuwa nyimbo za harusi katika jamii ya Waasu zina dhima nyingi. Baadhi yake ni kudumisha upendo, kudumisha heshima, kuhimiza ukarimu na ushirikiano, kurekebisha tabia, kuonya, kuifunza jamii na kuielewa historia, na mila na desturi. Vipengele vya kisanaa vilivyochunguzwa ni; taswira na ishara, jazanda/mafumbo, chuku, tashibiha na takriri. Vipengele vingine ni dhihaka na methali. Usanaa katika vipengele hivyo unaongeza nguvu na kujenga mvuto wa kipekee unaolenga kuihamasisha jamii kupata undani wa jambo lililolengwa. 
Katika kuelezea utafiti wake, Yonazi (2019), akimrejelea Tolstoy (1960), sanaa nzuri ni ile ambayo inaweza kupitisha ujumbe kwa watu wengi na ikaeleweka na kila mtu. Utafiti huu umebainisha kwamba japo watunzi hutunga kutokana na yanayojiri katika mazingira yao, hutumia lugha kiubunifu ili kuwasilisha ujumbe na dhamira lengwa kwa jamii. Kutokana na uteuzi mwafaka wa mtindo, washairi wamefaulu katika kuwasilisha dhamira za kisiasa zilizohusisha matatizo ya ndoa, dhiki za umaskini, uasi, mapenzi, usaliti miongoni mwa nyinginezo. Licha ya kuwa na utofauti kazi hii imemsaidia mtafiti kutimiza malengo na kujibu maswali yake ya utafiti hasa katika kuchambua mbinu za kisanaa katika kujenga dhamira.
Utafiti uliofanywa na Mahenge (2021) ulikusudia kuchunguza jinsi mbinu ya usimulizi ilivyotumika katika kuwasilisha dhamira ya ukombozi kwenye nyimbo teule za muziki wa dansi nchini Tanzania. Anaeleza kuwa muziki wa dansi ulivuma sana kipindi cha miaka ya 1940-1960. Hiki ni kipindi ambacho kinahusiana moja kwa moja na vuguvugu la masuala ya ukombozi wa bara la Afrika. Katika utafiti huu, dhamira ya ukombozi wa kisiasa imechambuliwa kwa kina ikionesha namna matumizi ya sauti za usimulizi yanavyoibua maana katika kila wimbo. Matumizi haya yamepishana kwa namna yalivyojitokeza kwa kuwa nafsi ya pili imejitokeza kwa uchache sana ikifuatiwa na nafsi ya kwanza; jambo ambalo ni tofauti na matumizi ya nafsi ya tatu katika utafiti huu. 
Kutoka katika utafiti wa Mahenge (2021) iligundulika kuwa kwa msimulizi kutumia nafsi ya kwanza kusimulia jambo inamaana anaunga mkono yanayosemwa; lakini akiwa haungi mkono anasimulia kwa nafsi ya tatu; na akitaka kumshirikisha msomaji au msikilizaji katika usimulizi basi anatumia nafsi ya pili ili kusimulia. Matumizi haya ya nafsi za usimulizi yanaibua athari mbalimbali kwa hadhira kwa kuwa kwenye baadhi ya nyimbo hadhira itajiweka mbali na simulizi lakini kwa baadhi ya nyimbo itahamasika na kutaka kuchukua hatua za kimapinduzi na kizalendo kwa kuwa matumizi ya nafsi ya kwanza au ya pili yametumika. Kazi ya Mahenge, imempa nafasi ya mtafiti katika kuchambua athari za mbinu za kisanaa katika ujenzi wa dhamira ambazo huweza kuonyesha uhasi pale zinapokuwa katika njia isiyo sahihi na kuonyesha athari chanya pale zinapokuwa katika njia sahihi.
Kwa upande wa Laizer (2023) alifanya utafiti wa kuchunguza itikadi katika mashairi ya Muhammed Seif Khatibu kwa kutumia diwani ya Wasakatonge. Malengo ya utafiti huu yalikuwa ni kuchambuwa masuala ya kiitikadi yanayojitokeza katika mashairi ya Wasakatonge na kubainisha mbinu za kisanaa zinazoibua maswali ya kiitikadi katika mashairi ya Wasakatonge. Katika utafiti wake, Laizer (2023) anaeleza kuwa data za utafiti zilikusanywa kwa kutumia mbinu za usomaji makini na upitiaji wa nyaraka. Vilevile uchambuzi wa data ulifanywa kwa kutumia mkabala wa kimaelezo na nadharia ya U-Marx na Simiotiki. 
Vile vile katika utafiti huu, malengo mahususi ya utafiti huu yalifikiwa vizuri ambapo kwa upande wa masuala ya kiitikadi yanayojitokeza katika mashairi ya Wasakatonge  pamoja na itikadi ya kupiga vita uongozi mbaya, itikadi ya demokrasia ya kweli na utu, itikadi ya ukoloni mamboleo, itikadi ya matabaka katika jamii, itikadi ya mapenzi, itikadi ya kufanya kazi kwa bidii, itikadi ya maadili na malezi, itikadi ya uchu wa madaraka na uongozi, itikadi ya dini, itikadi ya kimapinduzi, itikadi ya ujamaa na kujitegemea na itikadi yaunafiki na usaliti katika jamii. Kwa upande wa mbinu za kisanaa zilizoibuliwa katika masuala ya kiitikadi kwenye mashairi ya Wasakatonge ni sitiari, tashibiha, takriri, ishara, picha na taswira. Kazi ya Laizer (2023) imeshughulika na itikadi katika mashairi ya Muhammed Seif Khatibu kwa kutumia diwani ya Wasakatonge na kuchambua mbin za kisanaa katika diwani. Tofauti na kazi ya utafiti huu kwani imejikita zaidi katika kuchunguza athari za mbinu za kisanaa zinazotumika katika ujenzi wa dhamira katika igizo la Matusi na kuchambuliwa na nadharia ya simiotiki.
2.3 
Athari za Matumizi ya Mbinu za Kisanaa katika Ujenzi wa Dhamira TC "2.3 Athari za Matumizi ya Mbinu za Kisanaa katika Ujenzi wa Dhamira" \f C \l "1" 
Namna ambavyo uchaguzi wa mbinu za kisanaa unaathiri ujenzi wa dhamira katika kazi ya fasihi, imeangaziwa na watafiti mbalimbali. Wengi wa watafiti hawa wamejikita kuchanganua namna mbinu anuai zinavyopelekea athari chanya za kujenga dhamira zilizowafikia hadhira kwa mafanikio ya kisanaa. 
Katika utafiti wake Ntiba (2011) alichunguza athari ya dhamira katika uteuzi wa mtindo katika hadithi fupi teule za Kiswahili ambazo ni Damu Nyeusi na Hadithi Nyingine (2007), Likizo ya Mauti na Hadithi Nyingine (2007), Kurudi Nyumbani na Hadithi Nyingine (2007) na Alidhani Kapata na Hadithi Nyingine (2007). Utafiti huu ulilenga kuainisha maswala wanayoshughulikia waandishi wa hadithi fupi za 2007 katika diwani zao, kudhihirisha dhamira katika hizo hadithi, kubainisha ni vipi dhamira hizo zinavyouathiri uteuzi wa mitindo wanayoitumia kuziwasilisha na mwisho kuangazia jinsi mazingira huathiri utunzi wao.
Katika utafiti huu Ntiba (2011) anaibua dhana kwamba mwandishi kwa kazi ya fasihi huwa ana wakati wa kutosha ila huamua kuwasilisha dhamira yake kupitia utanzu wa hadithi fupi. Ntiba (2011) anaongeza kuwa dhamira ya mwandishi huibua uteuzi wa mtindo unaomwezesha kuiwasilisha dhamira yake kikamilifu. Kupitia utafiti huu, ilibainika kuwa maswala wanayoshughulikia katika hadithi fupi ni mambo yanayoiathiri jamii ya kisasa. Pia hadithi hizi zinaonekana kushughulikia dhamira za dawa za kulevya, ukiukaji wa haki za mtoto na swala la Ukimwi, kutowajibika kwa viongozi wa kisiasa, migogoro katika ndoa na tamaa ya pesa. Utafiti wa Ntiba (ameshatajwa) umesaidia katika kupata uelewa wa kuchambua dhamira ambazo hujengwa na mbinu za kisanaa. Mawazo ya Ntiba yamekuwa chachu katika kubainisha athari za mbinu za kifani katika ujenzi wa dhamira. 
Utafiti mwingine, Too (2011) alitafiti tamthiliya ya Nguzo Mama (1982) ya Penina Muhando. Alitumia nadharia mbili ambazo ni Umuundo na Semiotiki kuchanganulia mbinu anuai za lugha. Mbinu hizi ni pamoja na tamathali za usemi kama vile tashbiha, sitiari, chuku, majazi, tanakali sauti na mbinu nyingine za lugha. Ingawa kazi ya Too ni katika utanzu wa tamthiliya lakini imetusaidia sana katika kubaini vipengele vya tamathali za usemi ikiwa ni sehemu ya vipengele kama hivyo ndivyo kazi hii inavyovichunguza. Kubwa zaidi kazi ya Too imekuwa na msaada mkubwa katika utafiti huu licha ya kutumia nadharia ya simiotiki na umuundo, wakati utafiti huu umepata msaada katika kuitumia nadharia ya Simiotiki pekee katika kueleza mbinu za kisanaa zilizotumika katika igizo la Matusi. 
Vilevile, utafiti kuhusu athari za matumizi ya mbinu za kisanaa ni ule uliofanywa na Mhando (2015) ambaye alichunguza dhamira za kijamii katika tamthiliya ya Kiswahili akiangazia tamthiliya ya Hatia ya Penina Mlama. Matokeo ya huu utafiti yanaonesha kuwa katika tamthiliya ya Hatia kunajitokeza dhamira za kijamii kama vile, kusema uongo katika jamii, penye ukweli uongo hujitenga, nafasi ya mwanamke katika jamii, umasikini katika jamii na matabaka katika jamii. Dhamira hizi kwa pamoja zimeonekana kuwa zina uhalisia katika maisha ya Watanzania licha ya tamthiliya hii kuandikwa takribani miaka 40 iliyopita.
Kulingana na Mhando (2015), pamoja na dhamira hizo pia katika tamthiliya ya Hatia, utafiti wa Mhando (2015) umebaini matumizi ya mbinu mbalimbali za kisanaa katika kuwasilisha dhamira mbalimbali. Mbinu hizo ni pamoja na matumizi ya nyimbo, takriri, tafsida na muundo wa moja kwa moja. Mbinu hizi za kisanaa zimetumiwa kwa ustadi wa hali ya juu katika kuwasilisha dhamira kwa hadhira iliyokusudiwa. Kwa mfano, matumizi ya wimbo mwanzoni tu mwa onesho la tamthiliya ya Hatia limesaidia sana katika kutufahamisha hatima ya muhusika Cheja. Huu ni ufundi wa hali ya juu kabisa uliooneshwa na mtunzi wa tamthiliya hiyo ya Hatia na kuonyesha tofauti na kazi nyengine za sanaa. Tasnifu ya Mhando imekuwa na msaada katika utafiti huu katika kuchambua mbinu mbalimbali za kisanaa katika igizo la Matusi.
Mtafiti mwingine ni Mohamed (2017) ambaye alilenga kulinganisha tabia za wahusika wakuu na dhamira katika riwaya ya Kiswahili kwa kutumia mifano kutoka riwaya ya Kusadikika na Utengano. Matokeo ya utafiti huu yalionesha kuwa wahusika wakuu katika riwaya za Kusadikika na Utengano, wamesawiriwa katika tabia za aina mbili; yaani tabia nzuri na tabia mbaya. Pia, waandishi wa riwaya mbili hizi wameathiriwa na mapokeo simulizi ya visakale vya watu wa pwani. Zaidi ya hayo, utafiti wa Mohamed (2017) ulibaini kuwa waandishi kwa kiasi kikubwa wanawatumia wahusika wakuu kuwasawiri matendo ya watu katika jamii inayohusika. Wahusika wakuu hao wengine hupambwa kwa tabia nzuri na wengine huvikwa tabia mbaya ili kuakisi tabia za binadamu katika jamii. Kitendo cha kurejelea utafiti wa Mohamed umekuwa na mchango wenye tija kwa mtafiti kwa kupata data sahihi. Hii ni kwa sababu imezungumzia wahusika ambao wanatumia mbinu za kisana vyema katika kujenga dhamira.
Vilevile, katika kuchambua athari za matumizi ya mbinu za kisanaa, John (2020) anachambua matumizi ya mbinu za kisanaa katika kutafsiri lugha ya ishara. Anatoa mifano kutoka riwaya ya Shetani Msalabani. Lengo la utafiti likiwa ni kuchambua mbinu za kisanaa ambazo hutumiwa na mfasiri katika kujenga lugha ya ishara katika kazi ya fasihi. Data za utafiti zilitokana na mbinu ya usomaji matini iliyohusisha matini chanzi, matini lengwa na vyanzo vingine vya taarifa kama vitabu, tasinifu, majarida, makala na vyanzo vya mtandao vimesomwa. Mjadala wa data uliongozwa na Nadharia ya Ulinganifu wa Kimawasiliano. Utafiti huu ulibaini kuwa, mfasiri hutumia mbinu mbalimbali za kisanaa katika kutafsiri lugha ya ishara katika kazi za kifasihi. Mbinu muhimu zinazojadiliwa katika Makala hii ni utomeleaji, motifu ya safari na tamathali za semi ikiwemo tashihisi, sitiari na dhihaka. Lakini utafiti huu umejikita na athari za mbinu za kisanaa katika ujenzi wa dhamira katika igizo la Matusi.
Utafiti wa John (2020) umedhihirisha kuwa kutafsiri kazi za kifasihi ni tofauti na kazi zisizo za kifasihi. Hii ni kutokana na ukweli kuwa kazi za kifasihi husanwa kwa kuzingatia sanaa na ubunifu wa hali ya juu. Ikiwa mfasiri si mweledi katika mbinu za kisanaa basi itakuwa ni vigumu kwake kuweza kutafsiri kwa namna inayofaa na kuleta tija kwa wasomaji wa LL. Makala hii imebaini kuwa mfasiri anayo nafasi yenye hadhi sawa na mwandishi katika utumizi wa lugha kisanaa. Aidha, mfasiri anapaswa kuzingatia misingi ya kinadharia ambayo hukitwa katika kuleta usomekaji, uelewekaji, uasilia na kuwepo kwa athari sawa. Utafiti huu kwa ujumla wake ni msaada mkubwa katika kupata maarifa mengi yanayohusiana na mbinu za kisanaa. Mbinu hizi zitasaidia na kuimulika igizo la Matusi katika uchambuzi wake.
Naye Kahigi (2020) katika utafiti wake alichunguza na kuchambua namna sitiari katika Kichomi, ambayo ni diwani ya kwanza ya marehemu Euphrase Kezilahabi, zina nguvu ya kihisia inayojitokeza kidhahiri. Mashairi yaliyochunguzwa katika utafiti wake yanahusika na dhamira tatu za kijumla: maana ya maisha, udhalimu wa kikoloni, na hali ya sasa ya Afrika. Mashairi yanayochambuliwa ni: “Nimechoka”, “Mwamba Ziwani”, “Fungueni Mlango”, na “Kisu Mkononi” (dhamira ya “maana ya maisha”); “Hadithi ya Mzee” (dhamira ya “udhalimu wa kikoloni”); “Afrika na Watu Wake”, “Kumbe”, na “Namagondo” (hali ya sasa ya Afrika). Kahigi alilenga kuonesha namna sitiari ilivyo mbinu ya msingi ya mshairi katika kuwasilisha maana na mtazamo wake katika dhamira kadhaa. 
Kwenye utafiti huu, Kahigi (2020) anaonyesha kuwa Kezilahabi alizingatia kwa kiasi kikubwa kauli yake kwamba “Jambo ninalojali sana katika ushairi ni utumiaji wa picha au taswira” (Kichomi, uk. xiv). Matokeo ya utafiti huu yalionesha kuwa Kezilahabi alitumia mbinu ya sitiari kama mbinu muhimu kabisa ya kisanaa katika kusawiri mawazo na hisia zake kuhusu maana ya maisha, madhara ya ukoloni, na hali halisi ya Afrika wakati alipokuwa akiandika mashairi yake (na hata hivi leo, kwa sababu maisha hayajabadilika sana). Kutoka katika utafiti huu tunabaini kuwa sitiari (ya nyenzo ya kisanaa) ni chombo thabiti cha mawazo na mtazamo wa kifalsafa wa mshairi. Kadhalika, sitiari ni chombo cha kihisia. Mambo haya mawili, wazo na hisia, ni pande mbili za sitiari zisizoachana. Tafsiri ya matokeo haya yamechangia na kuwa na msaada katika utafiti huu na zimesaidia katika kutambua hisia za wahusika katika kuwasilisha dhamira zao katika igizo la Matusi. Mitindo ya uwasilishaji wa mbinu za kisanaa wanazoitumia wahusika ndani ya igizo imekuwa fawafu katika katika ujenzi wa dhamira lengwa.
Mtafiti mwingine ni Hamad (2022) ambaye alijikita katika kuchunguza dhamira na matumizi ya lugha katika nyimbo za ngoma ya Msewe wa kambini kichokochwe, mkoa wa kaskazini pemba. Matokeo ya utafiti wake yalionesha kuwa kutumia kigezo cha dhima, nyimbo za ngoma ya msewe zinaweza kuwekwa katika makundi ya nyimbo za siasa, nyimbo zinazokuza umoja na mshikamano, nyimbo za kusifia, kukejeli, nyimbo zinazokuza utamaduni, nyimbo zinazofichua maovu, nyimbo za maadili na nyimbo zinazoonya jamii. 
Kwa upande wa vipengele vya lugha vinavyotumika katika nyimbo hizo, matokeo ya utafiti wa Hamad (2022) yanaonyesha kuwa nyimbo za ngoma ya Msewe wa Kambini zinatumia vipengele vya lugha ya lahaja, matumizi ya taswira, lugha ya balagha, kejeli, tashihisi na takiriri. Vile vile, utafiti huu umebaini kuwa nyimbo za ngoma ya Msewe zina dhamira za kusifu, maadili, umoja na mshikamano, kuifunza jamii, siasa, kazi, ngono holela nakuonya. Katika nyimbo hizi, jamii inaonywa kutoendeleza mila zilizopitiwa na wakati za kushiriki katika matendo ya kishirikina. Kwa ujumla hii kuonya kama ilivyojitokeza katika nyimbo hizi ndio dhamira muhimu katika kazi za fasihi kama asemavyo Mulkozi (1996) kwamba fasihi huionya jamii kuhusu matendo ambayo huonekana hayafai. Mawazo ya Hamad (ameshatajwa) yameonyesha utofauti na utafiti huu lakini umesaidia katika kufahamu mbinu mbali mbali za kisanaa ambazo hupatikana katika igizo la Matusi namna zilivyojenga dhamira katika jamii.
Vilevile, katika utafiti wa Eunice (2025) ambaye alilenga kuchunguza athari ya tamthilia ya Mashetani (1971) juu ya tamthilia ya Mashetani Wamerudi (2016). Mjadala wa data uliongozwa na nadharia ya mwingilianomatini katika kuongoza malengo yake ya utafiti. Matokeo ya utafiti huu yamethibitisha kuwa maudhui mbalimbali katika tamthilia ya Mashetani yalivyoathiri maudhui katika tamthilia ya Mashetani Wamerudi. Maudhui haya ni elimu ya kigeni, ukoloni mkongwe, ukoloni mamboleo, utabaka, unyanyasaji na uonevu, kujitolea mhanga, migogoro ya kijamii, ulevi na usherati, unafiki na nafasi ya mwanamke katika jamii. Pia, utafiti huu umeangalia mfanano na tofauti ya usawiri wahusika katika tamthilia ya hizi mbili. Zaidi ya hayo utafiti wa Eunice (2025) unathibitisha jinsi tamthilia ya Mashetani inavyoathiri tamthilia ya Mashetani Wamerudi kimtindo. Hii inajitokeza katika urudiaji wa mbinu za lugha katika tamthilia ya Mashetani na tamthilia ya Mashetani Wamerudi. Kwa mfano, mbinu ya utohozi, taswira ya mwanamke, Mitindo ya lakabu, tashihisi, maswali balagha, inkisari, nahau (misemo) na kuchanganya ndimi inarudiwa katika tamthilia husika. Kazi ya Eunice imeshughulika na athari ya tamthilia ya Mashetani (1971) juu ya tamthilia ya Mashetani Wamerudi (2016) lakini utafiti huu umechambua athari za matumizi ya mbinu za kisanaa ambazo hujitokeza katika igizo la Matusi na hatimaye kukamilisha malengo ya utafiti huu.
2.4 
Kiunzi cha Kinadharia TC "2.4 Kiunzi cha Kinadharia" \f C \l "1" 
Nadharia za uhakiki wa kifasihi ni miongozo inayomsaidia msomaji wa kazi ya fasihi kuifafanua kazi ile kwa mujibu wa vigezo vilivyowekwa au vinavyozalika kutokana na uchunguzi wa aina mbali mbali za fasihi (Eagleton, 1983 na Njogu & Chimerah, 1999). Hivyo basi, nadharia inaweza kuchukuliwa kama maelekezo yanayomsaidia msomaji katika kuchambua na kuifahamu kazi katika vipengele vya fani na maudhui katika wa ya fasihi. Utafiti huu umeongozwa na nadharia ya simiotiki katika kuchambua data na kukamilisha malengo ya utafti huu. Nadharia hii imefafanuliwa kama ifuatavyo:
2.4.1 
Nadharia ya Simiotiki TC "2.4.1 Nadharia ya Simiotiki" \f C \l "1"  
Simiotiki ni taaluma ya mipangilio ya ishara inayomwezesha binaadamu kuona vitu au hali kama ishara zenye maana. Mifumo hii ni sehemu ya utamaduni japo imekabidhiwa mipaka maalumu na maumbile kama lugha. Waasisi wa simiotiki ni Ferdinand De Saussure ambaye amehusishwa na umuundo (1857- 1980) na Charles Pierce, mwanafalsafa.  Nadharia ya semiotiki huchunguza lugha ya ishara, taswira na mafumbo yanayojengeka katika fasihi. Katika nadharia hii Saussure huegemea katika kueleza dhima ya ishara katika jamii. Naye Pierce, ishara hutumiwa kufafanulia vitendo maalumu na maana ya ishara itokanayo na sharia fulani za utamaduni, za tanzu na lugha.
Kwa mujibu wa Wamitila (2002) nadharia ya Semiotiki inapotumika katika uchambuzi wa fasihi, ishara za lugha na uashiriaji wake hushughulikiwa. Katika lugha kuna vitu viwili ambavyo ni kitaja na kirejelee. Kitaja ni umbo ambalo linataja kitu fulani na kile kinachotajwa kinaitwa kirejelee. Wamitila anafafanua kwamba ishara zinazotumiwa na mtunzi wa fasihi ni lazima zilingane na mazingira ya jamii inayohusika ili maana iliyobebwa na ishara hizo iweze kutafsiriwa kwa usahihi.

Vile vile Wamitila (2002) akimnukuu Barthes (1994) akieleza kuwa kuna aina tano za misimbo zinazotumika katika kazi za kifasihi.  Kama vile Kihemenitiki, Kiseme, Kimatukio, Kiutamaduni na Kiishara. Misimbo hiyo ndiyo yenye kuunda Nadharia ya Simiotiki. Katika utafiti huu, mtafiti ametumia misimbo minne katika uchambuzi wa data za utafiti ambayo ni msimbo wa kimatukio, msimbo wa kihemenitiki, msimbo wa kiutamaduni na msimbo wa kiishara. Kuchambua data za utafiti za lengo mahususi la kwanza, la pili na la tatu ambayo yanahusiana na fani. Kama vile:
Mosi; msimbo wa kihemenitiki ulimuongoza mtafiti kuhusianisha mbinu za uundaji wa jina la kazi ya fasihi (jina la Matusi katika igizo lengwa) kama moja ya mbinu za kisanaa. Mark (1995) anaeleza kuwa wapo watunzi wa kazi za fasihi ambao hutunga kazi zao na kuzipa majina ambayo hufumbata kwa sababu maana ya kazi nzima. Katika utafiti huu, msimbo wa kihemenitiki umesaidia kujua mbinu za kisanaa zilizotumika kujenga jina la igizo na namna zinavyoathiri ujenzi wa dhamira.
Pili; msimbo wa kiutamaduni. Mtafiti alitumia msimbo huu kuchambua namna msanii wa igizo la Matusi alivyotumia viashiria vya kiutamaduni kama mbinu ya kisanaa kwa lengo la kuwasilisha dhamira katika kazi yake. Mark (1995) anasema kwamba matumizi ya vitu hivi vya kiutamaduni (kama vile vyakula, mavazi, matambiko, makazi, miiko, mahusiano, sherehe na shughuli za uzalishaji mali) huchangia sana katika kujenga dhamira kwa wasomaji. Kwa hivyo msimbo huu ulisaidia kujua namna ambavyo msanii ametumia mbinu za kisanaa kuangazia utamaduni halisi wa Mtanzania.
Tatu; Msimbo wa kimatukio.  Kupitia msimbo wa kimatukio, mtafiti ameweza kubainisha jinsi matukio yanavyoungana na kushonana kutokana na kusababishana au kuathiriana katika igizo la Matusi. Msimbo huu ulisaidia kung’amua namna msuko wa matukio katika igizo la Matusi unavyorandana na mbinu za kisanaa. Kwa hivyo katika kushughulikia matumizi ya mbinu za kisanaa uliongozwa na maswali chochezi kama vile; kwa nini matukio haya? Je yanahusianaje na muktadha? Nini lengo la msanii? Na maswali mengi kama vile; kwa nini? Ili iweje? Nakadhalika. Katika utafiti huu, msimbo huu ulimsaidia mtafiti katika kueleza na kufafanua matukio yanayojitokeza katika igizo la Matusi.
Nne; msimbo wa kiishara ulisaidia katika kuchanganua malengo ya utafiti huu. Mtafiti alitumia msimbo huu katika kuchambua na kufumbua maana lugha za ishara katika kazi za kisanaa. Kwa mujibu wa Senkoro, (2006) matumizi ya lugha ya ishara yanatumiwa na waandishi wa kazi ya fasihi kwa kiwango kikubwa. Hivyo, msimbo huu wa kiishara ulikuwa kama mwanga wa kuchanganua lugha ya ishara zilizojitokeza katika igizo la Matusi. Matumizi ya lugha ya ishara na uashiriaji wake, wasanii hutumia kama kiashiria fulani kurejelea maana nyengine tofauti na ile ya awali. Katika utafiti huu, msimbo wa kiishara ulimsaidia mtafiti kueleza maana lugha ya ishara mbalimbali zilizotumika katika igizo lengwa na kuwawezesha wasomaji kupata ujumbe uliokusudiwa.
Hata hivyo wanazuoni wanaeleza udhaifu wa nadharia hii. Mfano, kulingana na Wamitila (2002), nadharia ya Simiotiki imekosolewa kwa kujikita zaidi kuchambua vipengele vya fani kuliko maudhui. Katika utafiti huu mbinu zinazochunguzwa ni za kifani hivyo ni nadharia sahihi katika kuchunguza mbinu za kisanaa na namna zinavyoathiri ujenzi wa dhamira. Pia Ellis na Mc Clintock (1990) wanadai kuwa, wafuasi wa nadharia ya Simiotiki hutilia maanani zaidi ujumbe unavyofasiriwa kuliko vile mchakato wa uwakilishaji wa ujumbe huu unavyo fanyika. Hata hivyo, katika utafiti huu, mtafiti amezingatia zaidi jinsi mbinu za kisanaa katika igizo la Matusi zilivyotumika kama nyenzo katika kusuka dhamira. Hivyo basi, pamoja na madhaifu machache, bado nadharia hii imefaa katika utafiti huu.
2.5 
Pengo la Utafiti TC "2.5 Pengo la Utafiti" \f C \l "1" 
Kutokana na mapitio ya tafiti mbali mbali zilizokwisha fanyika, wapo watafiti waliofafanua namna mbinu za kisanaa zinavyobainika katika kazi mbalimbali (Abourweeshah, 2017; Masoud, 2018; Okombo, 2009). Vilevile wapo watafiti kama vile Mahenge (2021), Msatu (2019), Yonazi (2019), na Nyongesa (2011) waliochunguza namna mbinu za kisanaa zinavyojenga dhamira. Hata hivyo, tafiti zilizoangazia athari za mbinu za kisanaa katika ujenzi wa dhamira ni chache (tazama Mohamed (2017), Ntiba (2011), Mhando (2015) na Kahigi (2020)) na zimejikita katika fasihi andishi. Zaidi sana, mtafiti hakufanikiwa kukutana na kazi hata moja ambayo inayochambua athari za mbinu za kisanaa katika ujenzi wa dhamira katika maigizo, hususani katika igizo la Matusi. Hivyo basi, utafiti huu unakusudia kiziba pengo hilo la kimaarifa katika yale ambayo hayajafanyika katika kuchunguza athari za mbinu za kisanaa katika kujenga dhamira kwa kurejelea igizo la Matusi.  
2.6 
Hitimisho TC "2.6 Hitimisho" \f C \l "1" 
Katika sura hii, mtafiti amewasilisha mambo muhimu yanayohusu mapitio ya kazi tangulizi. Mambo muhimu katika mapitio ya kazi tangulizi ni mbinu za kisanaa katika ujenzi wa dhamira na namna mbinu za kisanaa zinavyoathiri ujenzi wa dhamira katika kazi ya fasihi kupitia watafiti mbalimbali. Pia mtafiti ameangalia kiunzi cha kinadharia, ambapo nadharia ya Simiotiki imechambuliwa na kufafanuliwa kwa undani. Vile vile, pengo la utafiti limebainishwa na kuwekwa wazi katika sura hii.
SURA YA TATU TC "SURA YA TATU" \f C \l "1" 
MBINU ZA UTAFITI TC "MBINU ZA UTAFITI" \f C \l "1" 
3.0 
Utangulizi TC "3.0 Utangulizi" \f C \l "1" 
Sura hii imezungumzia na kujadili mbinu muhimu zilizotumika katika utafiti huu kama vile: Umbo la utafiti, sampuli na usampulishaji, data za utafiti, mbinu za ukusanyaji data, pamoja na mbinu za uchakataji na uwasilishaji wa data kulingana na mada ya utafiti. Pia maadili yamezingatiwa katika utafiti huu pamoja na hitimisho.
3.1 
Umbo la Utafiti TC "3.1 Umbo la Utafiti" \f C \l "1" 
Dhana ya umbo la utafiti au usanifu wa utafiti ni mchoro au ramani inayoonesha namna utafiti utakavyofanyika kuanzia kukusanya data, kuchambua data na kuandika ripoti ya utafiti (Kombo na Tromp 2006). Vile vile, kusanifu utafiti ni kupangilia mazingira ya ukusanyaji na uchunguzi wa data kwa namna inayolenga kuhusisha uhalisia wa malengo ya utafiti na uwezo wa kumudu mchakato wa utafiti (Kothari, 2004); Creswell, 2007). Kwa kuzingatia hili, mtafiti ametumia umbo la kimaelezo ambapo nambari hazitatumika, katika kuchambua athari za mbinu za kisanaa zinazotumika katika ujenzi wa dhamira za maigizo kwa kutumia mifano kutoka igizo la Matusi. Hivyo, data za utafiti huu zitachambuliwa kwa njia ya maelezo. 
Katika utafiti huu, mtafiti amepangilia, kuchambuwa, kuhusianisha na kuziwasilisha data katika hatua zifuatazo; Hatua ya kwanza, kulikuwa na matayarisho ya pendekezo na makadirio ya muda, vifaa, fedha, pamoja na kuweka mpango kazi. Katika hatua ya pili, mtafiti alifanya mapitio ya kazi na tafiti mbalimbali tangulizi kwa lengo la kuonesha tatizo la utafiti na kupata uelewa mpana kuhusiana na mada ya utafiti. Katika hatua tatu, mtafiti aliandaa mbinu za utafiti pamoja na vifaa vya kukusanyia data. Hatua nne ni ile ya uchambuzi wa data ambapo mtafiti amefanya uchanganuzi wa kina katika igizo la Matusi kulingana na malengo ya utafiti na kisha kutoa matokeo ya mwisho ya utafiti huu kwa kuandika tasnifu.
3.2 
Sampuli na Usampulishaji TC "3.2 Sampuli na Usampulishaji" \f C \l "1" 
BAKIZA (2010), wanaeleza kuwa sampuli ni kitu kinachowakilisha vyengine vya aina yake. Kwa mujibu wa Kombo na Tromp (2006), sampuli ni sehemu ya watafitiwa ambao huteuliwa ili kuwa wawakilishi ambao hufanywa kuwa kundi lengwa la utafiti. Hivyo, matumizi ya sampuli ya utafiti huu ni kutoka katika igizo la Matusi. Msingi wa uteuzi wa igizo hili kuwa linafungamana na matumizi mbali mbali ya mbinu za kisanaa ambazo zilielezea namna utamaduni, mila pamoja na maadili ya jamii ambayo ndio msingi wa utafiti huu. Sampuli lengwa ndio njia iliyotumika kuteua igizo hili, igizo hili limesaidia katika kupata data zenye kuaminika ili kufikia malengo ya utafiti.
Hivyo, kitendo cha kuteua sampuli hujulikana kama usampulishaji. Kwa mujibu wa Newman (2006) ambaye anaeleza kwamba usampulishaji ni lazima uhusishe kuchaguwa au kupata kikundi fulani ili kuwakilisha kundi lengwa. Katika utafiti huu mbinu ya usampulishaji lengwa imetumika kuteua igizo la Matusi ili kukidhi mahitaji ya kukamilisha malengo ya utafiti na kujibu maswali ya utafiti huu. Usampulishaji lengwa ni mbinu ya usampilishaji ambayo hulenga kwenye kundi maalumu ambalo mtafiti anaamini kuwa atapata data za moja kwa moja anazozihitaji na kuaminika katika kukamilisha utafiti wake kwa urahisi.
3.3 
Data za Utafiti TC "3.3 Data za Utafiti" \f C \l "1"  
Katika utafiti huu, data za msingi zilizotumika ni zile ambazo zilipatikana na kukusanywa kwa njia ya utazamaji na usikilizaji makini kupitia igizo lengwa. Kwa mujibu wa Kothari (2004), anaeleza kuwa data za msingi ni zile zinazokusanywa kwa mara ya kwanza hivyo ni data halisi. Kwa ujumla data za msingi huelezwa kuwa ni data ghafi ambazo mtafiti huzikusanya na kuibua mwenyewe kwa mara ya kwanza na hazijawahi kukusanywa na mtafiti mwengine kwa lengo la utafiti. Hivyo, data za msingi katika utafiti huu zimekusanywa kutoka igizo la Matusi ambalo linapatikana katika mtanadao wa “You Tube” na kanda za video ambazo zinatumika kuhifadhia maigizo. Igizo hili limeteuliwa kwa sababu ndio litakalotoa data za kutosha katika kufikia malengo ya utafiti huu. 
Kwa upande wa data za upili: Ni zile data zote ambazo tayari zimekwisha kusanywa na wengine kwa lengo maalumu (Kothari, 2004). Mtafiti katika utafiti huu amesoma kazi tangulizi zilizokwisha fanyika hapo awali kama tasnifu, vitabu na makala ambazo zilizojadili mbinu za kisanaa katika kazi ya fasihi. Pia, mtafiti alifungua na kusoma tovuti ya http://www.citimuzik.com/2020/09/download-movie-matusi ambayo ilifaa na kumsaidia mtafiti katika kuangazia yale yaliyoandikwa kuhusu maana ya igizo la Matusi.  Hivyo, mtafiti amezitumia data hizo kama marejeleo ya utafiti na kushadidia mawazo ya data za awali.
3.4 
Mbinu za Kukusanya Data TC "3.4 Mbinu za Kukusanya Data" \f C \l "1" 
Ukusanyaji wa data ni mbinu ambazo mtafiti huzitumia ili kupata data za utafiti (Kothari, 2004). Aidha njia ya ukusanyaji wa data ni muhimu katika kupata tarifa lengwa kutokana na mada ya utafiti. Hivyo, katika utafiti huu data zilikusanywa kwa kutumia mbinu ya utazamaji na usikilizaji makini. 
3.4.1 
Mbinu ya Utazamaji na Usikilizaji Makini TC "3.4.1 Mbinu ya Utazamaji na Usikilizaji Makini" \f C \l "1" 
Mtafiti alitumia mbinu ya utazamaji na usikilizaji makini katika kukusanya data za utafiti kutoka kwenye igizo la Matusi la Madebe Lidai. Mbinu hii inatetewa na Kothari (2004) kama data ambayo inatokana na ushahidi thabiti, na hivyo kukwepa vizingiti kama vile kukumbana na wasailiwa ambao wanadanganya au wanakataa kutoa taarifa muhimu. Katika mbinu hii, mtafiti aliweza kufanya yafuatayo: mtafiti alitazama na kusikiliza igizo teule la Matusi kwenye televisheni na programu zinazohusu michezo ya mtandaoni kama vile YouTube kisha kudondoa yaliyokuwa muhimu kuhusu mada ya utafiti.  Pia data zilizokusanywa ziliandikwa kwenye vipande vya karatasi, baadae mtafiti alilazimika kusoma vipande vya makaratasi na kisha kuzichanganua data hizo kutokana na malengo ya utafiti. Hivyo, Mbinu hii iliteuliwa kwa Sababu, moja kusaidia kupata taarifa zenye kuaminika. Kutokana na utazamaji na usikilizaji wa moja kwa moja bila kubadilishwa na kurahisisha kurejelea ujumbe ulipo. Pili, kuweza kupata hisia halisi za wawasilishaji jinsi wanavyochukulia jambo katika matendo na tabia zao. Tatu, kuweza kupata sifa za wawasilishaji kama toni/ kiimbo au ishara ili kupata ujumbe. Kupitia mbinu hii, mtafiti alipata data katika mazingira asilia bila kikwazo chochote.

3.5 
Mbinu za Uchambuzi wa Data TC "3.5 Mbinu za Uchambuzi wa Data" \f C \l "1"  

Uchambuzi wa data ni hatua inayochukuliwa na mtafiti ili kuzipanga data za utafiti kutegemea malengo ya utafiti (Hamad, 2022). Katika utafiti huu mbinu ya kimaelezo ilitumika katika kuchanganua data. Mtafiti alitumia mbimu ya maelezo kwa kila data yake kwa namna ambayo anajibu maswali ya utafiti wake. Uchambuzi wa data ulifanyika kwa hatua kama zifuatavyo: Kwanza, data zilikusanywa kwa njia ya kuangalia na kusikiliza igizo teule mara kadhaa kwa kubainisha na kuandika mbinu kadhaa za kisanaa kwenye daftari maalumu. Pili, data zilizochambuliwa ni zile zenye kulingana na malengo mahususi ya utafiti huu. Tatu, mawazo ya nadharia yaliingizwa katika uchambuzi wa data za utafiti zilizopatikana. Hivyo basi, uchanganuzi wa data katika utafiti huu umejumuisha upunguzaji, udhirishaji wa taarifa mpya pamoja na uwekaji uthibiti ili kupata matokeo sahihi. 
3.6 
Maadili ya Utafiti TC "3.6 Maadili ya Utafiti" \f C \l "1" 
Katika utafiti huu, maadili ya utafiti yamezingatiwa kwa kina kabla na baada ya kukusanya data. Kwanza, mtafiti alianza kwa kuandika pendekezo la utafiti ambalo litakaloonesha mwenendo mzima wa utafiti utakavyokuwa, na baada ya pendekezo hilo kukubalika na kuidhinishwa na wasimamizi wawili wa Chuo Kikuu Huria cha Tanzania. Pia mtafiti alipata kibali cha kufanya utafiti katika Chuo Kikuu Huria cha Tanzania ambacho ndicho kitakacho mlinda katika mchakato mzima wa utafiti wakati wa kukusanya data. Vilevile, matokeo na ripoti ya utafiti huu yatafuata miongozo ya kisayansi na kwa hivyo hayataegemea upande wowote. 
3.7 
Hitimisho TC "3.7 Hitimisho" \f C \l "1"  
Katika sura hii ya tatu imejadili mbinu za utafiti zilizoumika katika zoezi la ukusanyaji na uchambuzi wa data za utafiti. Mbinu iliyotumika katika kukusanya data ni utazamaji na usikilizaji makini kwa kutumia umbo la kimaelezo. Hivyo, sampuli ya utafiti huu ni igizo la Matusi. Sura inayofuata ni sura ya nne inayohusu ni uchambuzi wa data, uwasilishaji na mjadala wa matokeo.
SURA YA NNE TC "SURA YA NNE" \f C \l "1" 
UCHAMBUZI WA DATA, UWASILISHAJI NA MJADALA WA MATOKEO TC "UCHAMBUZI WA DATA, UWASILISHAJI NA MJADALA WA MATOKEO" \f C \l "1" 
4.0 
Utangulizi TC "4.0 Utangulizi" \f C \l "1" 
Sura hii inahusu uchambuzi, uwasilishaji wa data pamoja na matokeo ya utafiti uliofanyika. Uchambuzi wa data umezingatia malengo matatu mahususi ya utafiti. Malengo hayo ni; Lengo la kwanza limelenga kubainisha mbinu za kisanaa zilizotumika kujenga dhamira katika igizo la Matusi, lengo la pili ni kuchambua matumizi ya mbinu za kisanaa katika ujenzi wa dhamira katika igizo la Matusi, na lengo la tatu ni kubainisha athari za matumizi ya mbinu za kisanaa katika ujenzi wa dhamira katika igizo la Matusi. Vile vile malengo mahususi ya utafiti huu yaliongozwa na maswali yafuatayo: Ni mbinu za kisanaa zipi zilizotumika katika kujenga dhamiza katika igizo la Matusi, ni kwa namna gani mbinu za kisanaa zimetumika kujenga dhamira katika igizo la Matusi? na mbinu za kisanaa zilizotumika kujenga dhamira katika igizo la Matusi zina athari gani?.  Hivyo, data zilizowasilishwa na kuchambuliwa katika utafiti huu, ni zile ambazo zilizokusanywa kwa kutumia mbinu ya utazamaji na usikilizaji makini na kuongozwa na nadharia ya semiotiki kupitia misimbo yake.

4.1
Mbinu za Kisanaa katika Igizo la Matusi TC "4.1 Mbinu za Kisanaa katika Igizo la Matusi" \f C \l "1" 
Lengo mahsusi la kwanza la utafiti huu linahusu kubainisha mbinu za kisanaa zilizotumika kujenga dhamira katika igizo la Matusi. Matokeo ya utafiti huu yanadhihirisha kuwa igizo hili la Matusi hutumia mbinu za kisanaa katika kufikisha dhamira na ujumbe kwa hadhira. Hivyo basi, kazi zozote za kifasihi hujengwa na vipengele mbalimbali vya fani kama vile tamathali za usemi, wahusika, mandhari, muundo lugha na mtindo (Senkoro, 2011). Utafiti huu ulibaini kuwa, msanii anatumia mbinu mbali mbali za kisanaa katika uwasilishaji wa dhamira katika igizo lengwa. Mbinu ya utazamaji na usikilizaji ilitumika kubainisha mbinu za kisanaa zilizotumika katika igizo la Matusi. Jedweli namba 01 linawasilisha mbinu za kisanaa namna vilivyotumika:-
Jedwali Na. 01: Mbinu za Sanaa katika Igizo la Matusi TC "Jedwali 4.1: Mbinu za Sanaa katika Igizo la Matusi" \f T \l "1" 

 TC "Jedwali 4.1: Mbinu za Sanaa katika Igizo la Matusi" \f J \l "1" 
	Na.
	Mbinu za sanaa katika igizo la Matusi

	1
	Majazi

	2
	Ujenzi wa wahusika wa kikorasi

	3
	Mtindo wa takriri

	4
	Nyimbo 

	5
	Matumizi ya tashibiha

	6
	Matumizi ya tashihisi

	7
	Matumizi ya hadithi ndani ya hadithi

	8
	Matumizi ya tafsida

	9
	Utokeaji wa motifu

	10
	Ngoma 


Chanzo: Data Kutoka katika Igizo la Matusi

Kutokana na jedweli hapo juu linawasilisha mbinu mbali mbali za kisanaa zilozotumika katika igizo la Matusi. Utumiaji wa mbinu za kisanaa katika kazi ya fasihi ikiwemo maigizo huchangia kwa kiasi kikubwa hisia na ujumbe kwa wasomaji au wasikilizaji wa kazi za sanaa kutokana na ufundi uliobuniwa na masanii. Hivyo basi, matokeo haya yamesaidia katika kujibu swali la kwanza la utafiti lisemalo: Ni mbinu za kisanaa zipi zilizotumika katika kujenga dhamira katika igizo la Matusi?. Katika sehemu inayofuata inabainisha namna mbinu za kisanaa zilivyotumika katika igizo la Matusi kama ifuatavyo:-
4.1.1
Majazi TC "4.1.1 Majazi" \f C \l "1" 
Dhana ya majazi ni mbinu amabayo msanii huitumia kwa kuwapa wahusika, kitu au mahali majina kulingana na sifa, tabia au mienendo yao. Katika utafiti huu tumegusia juu ya majazi zinazopatikana katika igizo la Matusi na kuchagizwa na nadharia ya simiotiki. Uteuzi wa mbinu ya majazi umesaidia kupata mwanga wa kukuza mbinu za kisanaa namna ilivyojenga dhamira katika igizo la Matusi. Msanii wa igizo la Matusi ametumia majazi kama vile:-
(a) Jina la Ngariba

Jina la Ngariba limetumika kimajazi. Ikiwa na maana ya mtu mwanaume anayetahiri watoto kwa njia za kienyeji (BAKIZA, 2010). Jina hili limechorwa kutokana na matendo yake katika igizo la Matusi, kwa namna linavyofikisha dhamira kwa jamii.
4.1.2
Ujenzi wa Wahusika wa Kikorasi TC "4.1.2 Ujenzi wa Wahusika wa Kikorasi" \f C \l "1" 
Matumizi ya wahusika katika kazi ya fasihi ni wale viumbe wa kisanaa ambao hubuniwa na msanii katika kuisukuma kazi ya fasihi ili kufikisha ujumbe wake kwa jamii. Wahusika hawa waweza kuwa watu, miungu, majini au vitu ambavyo hutumiwa katika kukidhi malengo ya msanii. Katika utafiti huu, mtafiti amebainisha wahusika wa kikorasi wanaopatikana katika igizo la Matusi. Kama vile Kutafuna, Wanawake, Chanuo, Ngariba, Batani na Kashuba ambao hubebeshwa dhima, matendo au fikra ambazo zinazounganisha tukio moja na jengine katika kazi ya fasihi. Hivyo basi, katika utafiti huu umebainisha data zitokanazo na utokeaji wa wahusika wa kikorasi katika kuwasilisha dhamira na ujumbe kwa jamii kupitia igizo la Matusi.
4.1.3
Takriri TC "4.1.3 Takriri" \f C \l "1" 
Msanii wa igizo la Matusi ametumia mbinu ya takriri ili kuipamba lugha au kusisitiza jambo fulani kwa wasomaji au wasikilizajiwa kazi ya fasihi. Takriri ni mbinu ya kisanaa ambayo inayojitokeza kutokana na urudiaji wa silabi, sauti, neno au sentensi za namna moja zinazofuatana ili kusisistiza wazo fulani. Marudio haya huweza kujitokeza kwa makusudi au si kwa makusudi kwa namna msanii alivyoumba kazi yake. Kwa mfano, katika igizo la Matusi tunaona kuwa msanii ametumia takriri kupitia mhusika wake Chanuo kama anavyosema:-

 Chanuo: Je angesikia Mjomba wake umekua shoga, angesemaje?.

Katika sentensi hii, tunaona kuwa msanii ametumia takriri ya “ange” ambapo imerudiwa rudiwa ili kuweka msisitizo katika dhamira anayojengeka katika kazi yake. Hivyo, takriri huifanya hadhira kuwa na uwezo wa tafakuri juu ya jambo linaloweza kuwasilishwa katika igizo la Matusi. 

4.1.4 
Nyimbo TC "4.1.4 Nyimbo" \f C \l "1" 
Nyimbo ni shairi lilobuniwa na kuimbwa kwa njia ya muziki au bila muziki (BAKIZA, 2010). Nyimbo hizi huwa na mpangilio maalumu wa mahadhi ya kupanda na kushuka kwa sauti au maneno. Kutumika kwa nyimbo katika igizo la Matusi kumesaidia kupata uelewa wa matumizi ya nyimbo kama kufurahisha, kuonya au kuelimisha. Kwa mfano.
"Ngariba nifunzie mwanangu asije akapotoka

Ngariba nifunzie mwanangu asije akapotoka

Hakika dunia ya Sasa maadili yametoweka

Hakika Dunia ya Sasa maadili yametoweka"

Wimbo huu ni mfano mmoja wapo wa mbinu za kisanaa katika igizo la Matusi. Msanii ameijenga mbinu hii katika kazi yake na mtafiti kupata mwanya wa kubainisha mbinu hii ili kuijenga dhamira fulani kwa jamii.
4.1.5
Tashibiha TC "4.1.5 Tashibiha" \f C \l "1" 
Hii ni aina ya tamathali ya semi ambayo ina tabia ya uhusisho wa vitu au matendo yenye kufanana na binaadamu. Matumizi ya tashibiha katika igizo la Matusi yamedhihirisha sanaa katika uhusanisho wa kile kinachotakiwa kuhusishwa na kulinganishwa. Utafiti huu ulibaini kuwa msanii ametumia mbinu ya tashibiha kwa kulinganisha watu wa aina mbili wale wanaoishi kijijini na wale wanaoishi mjini kwa kuonyesha utofauti wa watu hawa kwa namna ya malezi wanaoishi nayo katika jamii. Katika igizo hili limebainisha kuwa wanawake wa kjijini kuwa wenye heshima kwa mume kuliko wanawake wa mjini kama Dar es Salaam. Kwa mfano wa tashibiha isemayo;

Kutafuna: Msichana wa huku akiamka asubuhi anatafuta kuni ili awashe moto ili apate kumuandalia kifungua kinywa mumewe kwa ajili ya kwenda kibaruani au shambani lakini msichana wa Dar es Salaam wakiamka asubuhi wanatafuta simu ili awashe data mume akione cha mtema kuni. Sasa wewe huoni tofauti hapo.

4.1.6
Tashihisi TC "4.1.6 Tashihisi" \f C \l "1" 
Kwa mujibu wa Njogu & Chimerah, (1999) wanaeleza kuwa, tashihisi ni tamathali ya usemi inayotumika kuvipa vitu sifa zote au baadhi ya sifa za binadamu kama vile hisia, kutembea na kuongea. Ni tamathali ambayo hutumika kuvipa uhai na uwezo wa kibinaadamu vitu ambavyo havina uhai wala si binaadamu. Utafiti huu umetumia tashihisi zinazopatikana katika igizo la Matusi katika kujenga dhamaira zake. Ufuatayo ni mfano wa tashihisi ilivyojitokeza katika igizo la Matusi kupitia mhusika wake Ngariba pale aliposema:

Ngariba: 

Batani nilishawahi kukwambia hofu nayo inauwa, sasa ondoa hofu. Kwa sababu tatizo halikimbiwi bali linatafutiwa ufumbuzi.

Mhusika Ngariba ametumika kama mshauri mzuri kwa Batani. Kwa maana kuwa Batani alitakiwa kutatua matatizo yake na si kuyakimbia. Ngariba alisikika kwa kusema “hofu nayo inauwa”. Neno “hofu” limetumika kitashihisi na kupewa sifa ya kibinadamu ya kufanya kitendo cha kuua. Hivyo, matokeo ya utafiti huu yamebainisha matumizi ya ishara ya neno “hofu” ili kujenga msisitizo juu ya ukombozi kwa wanajamii katika suala zima la kuondosha wasiwasi na hofu.

4.1.7
Matumizi ya Hadithi ndani ya Hadithi TC "4.1.7 Matumizi ya Hadithi ndani ya Hadithi" \f C \l "1" 
Utafiti huu ulibainisha uwepo wa matumizi ya hadithi ndani ya hadithi kwa kutumia usimulizi wa hadithi tofauti ndani yake. Msanii ametumia hadithi kama mbinu moja wapo ya kisanaa katika igizo la Matusi. Kupitia igizo hili tunakutana na wahusika ambao wakisimuliana visa na matukio mbali mbali waliyokutana nayo katika jamii. Matumizi ya hadithi yamejitokeza kupitia mhusika Ngariba na Kutafuna, pia kuna masimulizi kati ya Kashuba na Batani. Hadithi hizi hutumika katika kazi kwa lengo la kujenga kazi ya fasihi na kumfanya matazamaji kutafakari na kujenga mjadala kwa kina kwa kile kinachozungumwa na wahusika katika igizo.

4.1.8
Tafsida TC "4.1.8 Tafsida" \f C \l "1" 
Katika utafiti huu mtafiti amebainisha mbinu yengine ya sanaa ambayo ni tafsida zinazopatikana katika igizo la Matusi. Tafsida hizi hutumika katika kupunguza ukali wa maneno yanayotumika katika hadithi. Utafiti huu umeonyesha namna msanii alivyojenga tafsida katika ujenzi wa dhamira kwenye igizo la Matusi. Matumizi ya tafsida yamejitokeza kama ifuatavyo.
Magamba: ".............. Halafu wewe kama ungekuwa uko sahihi kuliko hospitali mbona usafi unakushinda, unanuka. Mbona hukutafuta wanaume wenzako wakutahiri huo mshipa wako? Sasa ngoja nikwambie kitu hapa hazikwi mtu, nimeshasema".

4.1.9
Motifu TC "4.1.9 Motifu" \f C \l "1" 
Motifu ni mbinu moja wapo ya sanaa inayojitokeza katika igizo la Matusi. Motifu ni kipengele kinachojirudiarudia kwa wazo au dhamira fulani katika kazi ya fasihi. Katika utafiti huu mtafiti amebainisha motifu ya safari ambayo inajidhihirisha katika ujenzi wa dhamira na ujumbe katika kazi za sanaa ya maigizo. Wahusika katika igizo la Matusi wameonekana wakisafiri kutoka sehemu moja hadi nyengine kwa lengo la kukamilisha visa na matukio yaliyosukwa na msanii katika hadithi. Msanii ametuonyesha safari ya Kashuba kutoka Dar es Salaam kuelekea Kijiji cha Kisaki, pia kuna safari ya Kutafuna kuelekea jandoni. Hivyo, katika igizo hili safari za wahusika hazimekuwa na faida katika ujenzi wa dhamira katika igizo la Matusi. 
4.1.10
Ngoma TC "4.1.10 Ngoma" \f C \l "1" 
Ngoma ni mbinu nyengine ya kisanaa ambayo hutumiwa katika kuwasilisha dhamira katika igizo la Matusi.  Katika utafiti huu ulibainisha kuwa msanii ametumia ngoma huku ikisindikizwa na midundo yenye kuendana na uimbaji. Kwa kawaida ngoma hutumika ili kujenga dhamira na ujumbe katika jamii fulani na pia huleta athari hasi au chanya kwa hadhira. Hivyo, mtafiti amebainisha matumizi ya ngoma ambayo huashiria baadhi ya matukio muhimu katika jamii. Kwa mfano katika igizo la Matusi hili ngoma imechagiza kwa watoto kupelekwa jandoni.

4.2
Matumizi ya Mbinu za Kisanaa katika Ujenzi wa Dhamira TC "4.2 Matumizi ya Mbinu za Kisanaa katika Ujenzi wa Dhamira" \f C \l "1" 
Lengo mahususi la pili la utafiti huu ni kuchambua matumizi ya mbinu za kisanaa katika ujenzi wa dhamira katika igizo la Matusi. Katika utafiti huu mbinu za kisanaa zilizobainishwa kwenye jedwali namba 01 zimetumika katika kujibu swali la pili la utafiti huu lisemalo; Ni kwa namna gani mbinu za kisanaa zimetumika kujenga dhamira katika igizo la Matusi?. Hivyo basi, uwasilishaji wa data umeegemea zaidi kwenye matokeo ya taarifa za data zilizopatikana baada ya kuzikusanya kupitia njia ya utazamaji na usikilizaji kama inavyoonyesha katika jedweli hapo juu na kisha kuchambuliwa kwa kurejelea na nadharia ya simiotiki kupitia misimbo yake kama vile msimbo wa kimatukio, msimbo wa kihemenitiki, msimbo wa kiishara na msimbo wa kiutamaduni. Kama inavyofuta hapa chini:-
4.2.1 
Majazi TC "4.2.1 Majazi" \f C \l "1" 
Kulingana na kamusi ya BAKIZA (2010), majazi ni mbinu ya kumpa mhusika jina linaloakisi au linaloelekeza kwenye wasifu wa tabia zake. Wahusika katika igizo la Matusi, wametumika kisanaa kwa kupewa majina ambayo hupambanuliwa kutokana na sifa na tabia ambazo hubebeshwa na msanii kupitia usemaji na utendaji wao katika kuchangia kukuza ujumbe na maudhui yake. Hata hivyo, Wafula (1999) anafafanua kuwa majazi inapotuumiwa na mwanafasihi huwa imenuiwa kuoanisha majina ya wahusika au mahali na dhana, hisia au tajriba zinazowasilishwa na kukisiwa katika majina hayo. Mawazo ya Wafula (ameshatajwa) yamesaidia kupata matokeo ya data zilizokusanywa katika igizo la Matusi, matumizi ya majina tofauti ya wahusika katika kazi ya fasihi hujenga dhamira ambazo zinazolenga kuwafikia wasomaji na watazamaji wa kazi za fasihi. Miongoni mwa mbinu za majazi ni kama ifuatavyo:-

4.2.1.1 Chanuo TC "4.2.1.1 Chanuo" \f C \l "1" 
Chanuo ni mhusika aliyetumiwa na msanii katika igizo la Matusi. Chanuo ni jina la majazi. Kawaida neno chanuo huwa na maana ya kifaa ambacho kinatumika katika kusafisha nywele na kuziweka katika mkao mzuri. Mhusika huyu alipewa jina la Chanuo ili kuwakilisha alama ya kusafisha fikra potofu zilizojikita katika jamii kuhusu nafasi ya wanamke. Matumizi ya mbinu hii ya kisanaa ambayo husaidia katika kujenga dhamira ya ukombozi kwa wanawake katika fikra mbali mbali ili kupinga mfumo dume wa ukandamiza na mateso. Kwa mfano msanii anaeleza:

 Chanuo: Maumivu mengine hayavumiliki Bashite na ifikie wakati tuwaeleweshe, mtu kijana ana mambo ya kizee kwisha kazi.

Katika dondoo hii, jina la “Chanuo” limetumiwa na msanii kimajazi kama kiashiria cha wanawake ambao wanaoishi katika mazingira ya unyanyasaji na uonevu katika nyanja tofauti kama uchumi, siasa, utamaduni na kijamii. Kutokana na matokeo haya, matumizi ya nadharia ya simiotiki katika msimbo wa kihemenitiki katika kumsaidia mtafiti kupata kujua matumizi ya majina yanavyojengaka kama mbinu moja wapo ya kisanaa katika kuimarisha ujenzi wa dhamira ya mtunzi. Matumizi ya jina Chanuo imetumika kuashiria na kutoa maana halisi ya kuwakilisha dhana fulani ya ukombozi kwa wanawake katika kupinga vitendo vya mateso, manyanyaso yaliyomo katika jamii. 
4.2.1.2 Tifutifu TC "4.2.1.2 Tifutifu" \f C \l "1" 
Vile vile, kupitia data zilizokusanywa katika igizo la Matusi zinaonyesha matumizi ya majazi kupitia mhusika Tifutifu. Kwa mujibu wa Kamusi ya BAKIZA (2010), wanaeleza neno “Tifutifu” lina maana ya mchanga au udongo laini mkavu wenye kuweza kupeperushwa kwa urahisi. Matumizi ya jina Tifutifu limetumika kimajazi ili kusafisha maovu yaliyopo katika jamii. Msanii amempa mhusika huyu jina hili kutokana na kuhamasisha wanawake kuacha kufanya mambo maovu ikiwemo kufanya ngono kabla ya kuingia kwenye ndoa. Hii hutokana na baadhi ya watu katika jamii yetu kuamini hufanya vitendo vya ngono holela kabla ya kuingia katika ndoa ndio njia bora ya kujuana kati ya mwanamke na mwanaume kabla ya kuingia kwenye ndoa. Hili linathibitishwa na Tifutifu kwa kusema:
 Tifutifu: Sasa unawezaje kujua thamani ya mume wakati wewe haujachezwa?.

Chanuo: Sisi kule hayo mambo ni ya kikoloni na hayapewi kipao mbele zaidi ya utandawazi.

Tifutifu: Ndio maana niliwahi kusikia kwamba watu wengi wa huko mjini wanathamini sana CV kuliko vyeti na ndio maana wanawake wanaoolewa huko mjini ni wale waliotumika sana kingono na muwowaji. Yaani ngono inatumika sana kama CV ya muolewaji.

Katika dondoo hilo, mbinu ya uteuzi wa majina ya wahusika katika kazi ya fasihi huakisi kile kilichopo katika jamii. Mhusika kama Tifutifu hupewa jina hili kwa lengo la kubeba ujumbe kwa jamii lengwa. Hivyo kutokana na matokeo haya, matumizi ya nadharia ya simiotiki katika msimbo wa kihemenitiki unojulikana kama msimbo wa kutamba na kusimulia, katika kumsaidia mtafiti kupata kujua matumizi ya majina yanavyojenga mbinu ya kisanaa katika kuimarisha ujenzi wa dhamira ya mtunzi. Mhusika huyu anaashiria dhamira ya kuelimisha watu kuhusu kuacha tabia mbaya ya kufanya ngono kwa kutumia kama kigezo cha kuingia kwenye ndoa. Naye Al-farsy (1969) anasema, ndoa ni mkataba ambao haufai kuchukuliwa kijuujuu. Ndoa inahitaji kutunzwa, kuheshimiwa na kulindwa katika masuala mbali mbali mema yanayohusuiana na ndoa.  Hivyo wanawake wanasisitizwa kuzingatia utu na heshima katika kulinda hadhi yao. 

4.2.1.3
Jina la Igizo la Matusi TC "4.2.1.3 Jina la Igizo la Matusi" \f C \l "1"  

Katika data zilizokusanywa zinaonyesha kuwa msanii ametumia ufundi katika kujenga na kuipa kazi yake jina la Matusi. Uteuzi wa jina katika kazi husika huendana na kile kinachozungumzwa na msanii katika kazi yake. Kwa mujibu wa kamusi ya BAKIZA (2010), neno “tusi” ni kitendo cha kusema neno linalomuudhi au kumkirihi mtu. Katika utafiti huu data zinaonyesha kuwa jina la Matusi limetumika kimajazi na kusadifu yale yanayosimuliwa katika igizo hili. Visa na matukio yaliyojengeka katika igizo hili yanaonesha kuwa ni matusi katika jamii fulani, lakini kiundani inamaanisha mtazamo tofauti na kile jamii inafikiria. Kwa mfano msanii anasema:

Kutafuna: Kwa sababu utamkuta mwanaume naye anasuka rasta, anapaka pafyum, anamiliki kabati la kioo kwa sababu ya kujichubua, mbaya zaidi unaweza ukamkuta mwanaume anajichora michoro ambayo huku kwetu sisi tunamchora bibi harusi. Sasa hapo unaweza kuitafuta tofauti.

Kimsingi, matokeo ya utafiti huu yamebainisha matumizi ya majazi katika igizo la Matusi. Kupitia dondoo hili, matusi yanayoongelewa hapa ni yale ambayo yanayowafanya vijana kuiga mambo ambayo yapo nje ya utamaduni wao na hayafai kuigwa kwa utamaduni wa jamii fulani.  Hivyo, matumizi ya jina la igizo la Matusi limesadifu kile kinachoongelewa katika kazi husika na kuimarisha dhamira ya kupiga vita vitendo vya kuiga mambo ambayo yapo nje ya utamaduni wao. Kwa kurejelea nadharia ya simiotiki katika msimbo wa kihemenitiki katika kumsaidia mtafiti kupata kujua matumizi ya majina yanavyochorwa katika kazi husika na husaidia kujenga mbinu za kisanaa katika kuimarisha dhamira lengwa ya mtunzi.

4.2.2 
Ujenzi wa Wahusika ki-Korasi TC "4.2.2 Ujenzi wa Wahusika ki-Korasi" \f C \l "1"  

Kwa mujibu wa Alhabib (2022) anafafanua kuwa wahusika ni wale wanadamu, wanyama, wadudu, samaki, ndege, miti, mazimwi, mashetani, majini, madubwana na vitu vingine vilivyopo katika mazingira anayoishi binadamu. Wahusika hawa ndio wanaotumika katika utendaji wa matukio katika kazi za fasihi iwe fasihi simulizi au fasihi andishi. Wahusika wanaotumiwa katika kazi ya sanaa ikiwemo maigizo, ni moja wapo ya mbinu za kisanaa ambayo msanii huitumia katika kufikisha ujumbe alioukusudia kwa wanajamii. Msanii hutumia mbinu ya kuwachora wahusika wake kisanaa katika kuwasilisha dhamira zake katika kazi lengwa.  Kwa mujibu wa data zilizokusanywa katika igizo la Matusi, zinaonyesha uchoraji wa wahusika wake kupitia mbinu ya kikorasi. 

Kulingana na Mutembei (2012) anaeleza kuwa mhusika wa kikorasi ni yule ambaye athari ya matendo, maneno, tabia na kauli zake zinakuwa na mchango katika kujenga dhamira za kazi ya fasihi kwa namna moja au nyingine anatoa hatima ya maudhui katika kazi hiyo. Katika igizo la Matusi kuna wahusika mbali mbali wa korasi ambao hutumika katika huendeleza visa na matukio ambayo hujenga dhamira ndani ya igizo hilo. Kwanza kuna mhusika Kutafuna. Mhusika huyu ni wa ki-korasi ambaye amechorwa kuwa kiongozi katika familia na kuwa kiungo muhimu katika kuunganisha matukio katika hadithi. Kwa mfano wa dondoo lifuatalo:

Bashite: 

Lakini Mjomba ulisema mwanaume hawezi kutahiriwa mara mbili, imekuaje sasa?

Kutafuna: 
Hakuna cha imekuaje, nataka nione kama ulivoona maji yamerowa ukashangaa, nataka nijue utakapoona moto umeungua unafanyaje?

Bashite: 

Lakini sisi wanaume tuliotahiriwa hospitali hatuna tofauti na wanaume wengine.

Matokeo ya utafiti huu yanadhihirisha ubainishaji wahusika wa kikorasi kisanaa katika igizo la Matusi. Wahusika hawa wanapotumika katika kazi ya fasihi wanafungua mjadala kwa watazamaji kuhusiana na matatizo yanayowakabili pamoja na jamii yao katika maisha ya kila siku. Ikiwa na maana kuwa, jamii inakumbana na baadhi ya matatizo kutokana na tabia za watu, imani zao au mazingira yao yanayowakabili. Kitendo cha Bashite na Kutafuna kunaikumbusha jamii ni kitendo cha kikorasi kinachoifanya hadhira ifikirie lengo la msanii katika kazi yake. Kujitokeza kwa wahusika wa kikorasi katika igizo hili kunathibitisha matumizi ya msimbo wa kimatukio wa nadharia ya simiotiki, msanii hapa ametumia wahusika wa kikorasi kwa kuwasilisha dhamira inavyofumwa na kuimulika jamii juu ya umuhimu wa watu kufanyiwa tohara (kutahiriwa) ili kuondokana na aibu katika ndoa na kwa jamii. Vile vile, kuna wahusika wa kikorasi “wanawake”. Hili linathibitishwa na mhusika Kutafuna kama ifuatavyo: 

Kutafuna:
Kule nilikosa wa kumuuliza ndio maana nataka kujua hiko alichovaa ni kwamba kofia au mwanamke anakuwa na ulemavu wa nywele?

Chanuo: 

Ni urembo tu.

Kutafuna: 
Na hiyo mikucha kuwa mirefu?

Chanuo: 

Ni urembo pia.

Kutafuna: 
Kwa hiyo Mjomba wewe ndio umependa mwanamke wa aina hii? Huoni sasa kama ukizaa mtoto inaweza kuwa tatizo kwa mwalimu wake. Kwa sababu shuleni ataambiwa kwamba kucha uchafu lakini kawaida ya watoto wananza kujifunza wakiwa nyumbani.

Matokeo ya utafiti huu yanaonyesha matumizi ya wahusika wanawake kama wa kikorasi katika igizo la Matusi. Kwa kuthibitisha hili, mtunzi amemtumia mhusika Kutafuna kuwaeleza “wanawake” kama wahusika wa kikorasi. Kwa kuhusisha na nadharia ya simiotiki katika msimbo wake wa kiishara inatubainishia namna wasomaji au watazamaji wanavyofumbua maana za ishara katika kazi za fasihi (Senkoro, 2006). Wahusika hawa wanawake ni kiwakilisha cha kundi fulani linaloathiriwa na maamuzi, mila na desturi katika jamii, haya ni matumizi ya matukio ya kiishara ambayo yanaonekana kuwa na nafasi tofauti za kijinsia ndani ya jamii. Wanawake wanaonekana kukandamizwa na mifumo ya kijadi inayoweka vikwazo juu ya haki na uhuru wao. Kupitia wahusika wanawake, ndani ya igizo hili kunaangaziwa uibukaji wa dhamira ya mfumo dume unavyowanyima wanawake nafasi ya kujitambua na kufanya maamuzi yao binafsi. Hivyo, mtunzi ameeleza na kuifumbua jamii juu ya mjadala unaohusiana na ukandamizaji na umuhimu wa usawa wa kijinsia katika jamii. 

Vile vile katika igizo la Matusi, msanii amesawiri uhusika wa kikorasi kupitia Bashite katika mtindo tofauti tofauti kwa lengo la kujenga dhamira yake. Bashite ni mhusika wa ki-korasi anaetumika katika igizo kwa lengo maalumu la kuficha mtazamo wao kwa kuwapa sifa mbali mbali ikiwemo ya kipuuzi. Msanii Madebe Lidai amemtumia mhusika Bashite kuwakilisha na kuibua vichekesho katika masuala mazito ambayo hujenga dhamira katika jamii. Mhusika Bashite amesawiriwa na kuendeleza dhamira ya ujinga na ubinafsi, akiwa na nafasi ndogo ya kufikiri juu ya athari za matendo yake. Kwa kudhihirisha hili msanii anasema:-

Bashite: 

Hizi ni pigo za kimjini mjini na sidhani kama kuna                             tatizo.

Kutafuna: 
Kama mitindo kwenu nyinyi sio tatizo, kwetu sisi ni tatizo. Kwa mila zatu kwa jinsi alivyovaa huyu hakustahiki kuja ukweni. 

Kutokana na matokeo haya ya utafiti yameonyesha wazi kutokea kwa uhusika wa kipuuzi katika igizo la Matusi katika kuwasilisha dhamira. Kujitokeza kwa uhusika huu kunathibitishwa na nadharia ya simiotiki kupitia msimbo wa kihemenitiki unaohusu taharuki na usimulizi kwa kuwaweka watazamaji kutambua nafasi ya mhusika alivyotumika kuwa wa kipuuzi. Kuhusianisha na uhusika huu katika kazi iliyotafitiwa, unatubainishia katika uchoraji wa picha na kuchangia kwa kiasi kikubwa dhamira ya upuuzi wa wale wanaoshikilia madaraka na kuchukulia masuala ya kijamii kama vitu vidogo. Upuuzi wa aina hii unatumika kuleta tafakari ya kina juu ya hali halisi ya maisha ya watu walioko chini ya mifumo kandamizi, na kusisitiza dhamira ya umuhimu wa mabadiliko ya kijamii na hatimaye kufikia ukombozi.
4.2.3 
Mtindo waTakriri TC "4.2.3 Mtindo waTakriri" \f C \l "1" 
Takriri ni mbinu mojawapo ya kisanaa ambayo hutumiwa na watunzi wa kazi za fasihi ikiwemo maigizo. Data zinaonyesha kuwa mbinu ya takriri imetumika katika kuwasilisha dhamira katika igizo lengwa la Matusi. Mbinu hii ya takriri imeungwa mkono na Abdulhadi (2017) anathibitisha kuwa, mbinu hii hutumiwa na mtunzi kwa lengo la kusisitiza jambo ambalo anataka liingie kichwani kwa msomaji moja kwa moja bila ya kukwama kwama. Mtunzi hulazimika kutumia takriri kwa kuamini kuwa kama akieleza jambo lake kwa kutumia neno moja tu haitaeleweka vizuri kwa wasomaji wake. Anazidi kufafanua kwamba, matumizi ya mbinu hii yanajitokeza katika kazi nyingi za fasihi simulizi na fasihi andishi kutokana na umuhimu wake katika kufikisha dhamira kwa hadhira iliyolengwa na mtunzi. Hivyo, takriri ni mbinu ya kisanaa ambayo hutumiwa na wasanii katika kurudia neno /maneno, sentensi, mistari kwa lengo la kutilia mkazo na msisitizo wa mawazo fulani yaliyokusudiwa katika kazi ya sanaa. Katika uchambuzi wa data katika igizo la Matusi kumekuwa na matumizi ya takriri katika kujenga dhamira mbalimbali kwa hadhira yake. Msanii ametumia takriri kama ifuatavyo:

Chanuo: 
Hongera pia kwa kuolewa.

Tifutifu: 

Ahsante, huku kwetu ndoa ndio kipimo cha tabia njema na kauli nzuri kwa wanawake. Sio kama madungaembe hawapo, wapo isipokuwa waolewa ni wengi kuliko madungaembe.
Chanuo: 

Madungaembe ndio nani?

Tifutifu: 

Madungaembe ni wale wanawake wazuri ambao wamekosa ndoa kwa sababu ya kauli au tabia chafu. Kwani wewe hukuambiwa mkoleni au wewe mtu wa wapi?.

Matokeo ya utafiti huu yanaonyesha kuwa, msanii amedhihirisha usanaa wake katika igizo la Matusi kwa kurejelea neno “madungaembe” lilivyotumika katika lugha ya Kiswahili ikiwa na maana ya maembe yaliyooza. Kimsingi, asili ya neno hili ni kutoka katika lugha ya Kingoni ambalo hujulikana kama “manungayembe” lenye maana ya kitu kisicho thamani na pia huelekea zaidi kwa wanawake. Ufundi wa kutumia mbinu ya takriri katika kuweka mfanano wa maana ya maneno katika lugha nyegine kumechangia kwa kiasi kikubwa katika kukua kwa lugha ya Kiswahili fasaha. Kupitia mfano huu tunaona kuwa msanii ameweka msisitizo ili hadhira yake ipate. Hivyo, matokeo ya matumizi ya takriri katika kujenga dhamira kunaonyesha marejeo ya msisitizo juu ya wanawake ambao hukosa staha na tabia njema kwa kauli zao. Kwa mujibu wa nadharia ya simiotiki kupitia msimbo wake wa kiishara tunapata uelewa wa neno “madungaembe” likiashiria baadhi ya wanawake kukosa heshima na hivyo hukosa waume wa kuolewa nao na hatimaye kukosa stara katika jamii. Hivyo, takriri iliyotumika katika igizo teule imefanikiwa kwa kiasi kikubwa kwa msanii kujenga na kuimarisha dhamira ya heshima, tabia njema na stara kwa wanajamii. Mfano mwengine wa takriri katika igizo la Matusi ni kama vile:

Kutafuna: Sababu ya kwanza mwanamke hapigwi hadharani, kumpiga hadharani mwanamke ni kumdhalilisha na kumpotezea thamani yake kutokana na uoga alionao. Sababu ya pili mwanamke 

anapigwa na kiungo maalumu kilichorekebishwa na Ngariba mwenye kisu cha ukunga.

Katika igizo la Matusi, matumizi ya takriri katika neno “wanawake” kunajirudia kunaweka msisitizo kwa hadhira, katika kuonyesha ukubwa wa tatizo la mateso wanayokabiliana nayo wanawake kama vile kupigwa. Njogu & Chimerah (19990) wanathibitisha kuwa matumizi ya takriri katika kazi ya fasihi huwa na lengo la kutoa msisitizo wa jambo au kitu ambacho mtunzi anataka hadhira yake ipate na kuzingatia zaidi.  Marudio haya ya neno “wanawake” yanasaidia kutupatia mjadala na msisitizo wa matokeo ya utafiti huu. Hivyo, wanajamii wanatakiwa kupinga aina mbalimbali za mateso dhidi ya wanawake. Kwa kutumia msimbo wa kimatukio wa nadharia ya semiotiki, kwa kuonyesha namna matukio yanavyofuatana katika igizo umetusaidia kuelewa dhamira hii ya mateso kwa wanawake kwa kurudiwa rudiwa ili jamii ipate kuelewa mpana na msingi wa tatizo hili katika jamii. 

4.2.4 
Nyimbo TC "4.2.4 Nyimbo" \f C \l "1" 
Nyimbo ni kipera katika utanzu wa ushairi ambacho kinaonesha kuwa na uhusiano wa karibu sana na maisha ya wanadamu ya kila siku (Mutembei (2012). Data zilizokusanywa katika igizo la Matusi zimeonyesha kwa kiasi kikubwa matumizi ya nyimbo kama moja wapo ya mbinu ya kisanaa. Nyimbo hizi, msanii huutumia katika utunzi wake ili kuwasilisha na kujenga dhamira katika kazi ya fasihi. Katika igizo la Matusi, msanii ametumia nyimbo katika kumfunza mtoto namna ya kuishi na kuwaheshimu wakubwa zao. Hii ni kutokana na watoto kuacha tabia ya kuwaheshimu wakubwa wao, kujiamulia kwenda uchi na kubandika kope machoni. Hivyo, data za utafiti huu zinabainisha kuwa msanii ametumia nyimbo kama vile:-
Mtoto kusema maneno ya kikubwa, kwa wakubwa, Matusi hayo, eeee Matusi hayooo

Michezo ya kitoto kucheza kwa wakubwa, kwa wakubwa, Matusi hayo, eee Matusi hayoo

Kwanza mwana kaa chini inakupasa ukae usikie

Maneno weka kichwani shika na ushikilie na tamaduni zetu, na mila za kwetu

Kwani wewe mwana wa nani, hujafundwa kwenu umekosa heshima,

Wakubwa hawatukanwi, Utakuja juta jua likizama ooo matusi hayo eee matusi hayooo

Eee kwenda uchi ukweni, matusi hayo, kutopita jandoni matusi hayoo, eee matusi hayooo

Kuficha kope machoni matusi hayoo, eee matusi hayooo.
Matumizi ya wimbo katika igizo la Matusi, unathibitisha kuwa ni matokeo ya kutumia mbinu za kisanaa ilivyojenga dhamira ya malezi na maadili mema kwa jamii. Igizo hili husisitiza watoto katika kuzingatia mambo ambayo yako chini ya umri wao na sio kusema maneno ya kikubwa. Kwa kurejelea nadharia ya simiotiki katika msimbo wake wa kitamaduni ambapo amezingatia mila, desturi na tamaduni wa watazamaji. Unatubainishia kuwa msimbo huu ni muhimu wa kutafsiri kile kinachoimbwa katika igizo teule ambacho kinazingatia mila, desturi za watu. Hii inathibitishwa na matokeo ya utafiti huu katika ujenzi wa dhamira muhimu katika kushikilia utamaduni wenye kulinda malezi na maadili mema katika jamii. Hivyo basi, watoto wanatakiwa kuacha tabia ya kudharau, kutukana wakubwa (wazazi) ili kuepuka majuto hapo baadae. Hili linashadidiwa na methali isemayo “Asiyesikia la mkuu, huvujika guu”. Methali hii inatumiwa kuwaeleza vijana wajibu wao kusikiliza maoni ya wazee kwa makini kwa wasipofanya hivyo huenda wakapatwa na matatizo hapo baadae.  
4.2.5 
Matumizi ya Tashibiha TC "4.2.5 Matumizi ya Tashibiha" \f C \l "1" 
Tashibiha ni mbinu moja wapo ya kisanaa ambayo hutumika katika kujenga dhamira katika igizo la Matusi. Katika utafiti huu, tashibiha imetumika kuonyesha ulinganisho wa moja kwa moja kati ya hali ya wahusika na mazingira yao ya kijamii. Tashibiha hii hutumika katika maneno ya kulinganisha vitu viwili au zaidi. Katika tashibiha maneno kama vile mfano wa, mithili ya, kama, useme, na, anafanana na au kinafanana na hutumiwa. Naye Abdulhadi (2017) anasisitiza kwamba, kutumia maneno haya ya kiufananisho, vitu vinavyofananishwa huonekana kuwa ni vitu vilivyo sawasawa kabisa na havina tofauti. Anaeleza kuwa ni jambo la kawaida katika maisha kulinganisha vitu kwani ndipo msingi wa kupata dhamira unapoanzia. Katika igizo la Matusi kuna matumizi ya mbinu ya sanaa ya tashibiha katika kuonyesha uzito wa masuala muhimu ya jamii. Kwa mfano msanii anasema:
Tifutifu: 
Weee!  Bashite unaitwa huku, kwa taarifa yako wala sikuiti mimi maana nakuona tu mashavu yamekuvimba kama viazi mviringo.

Batani: 

Nani ananiita?.

Kupitia dondoo hii msanii ametumia tashibiha katika igizo teule kwa kulinganisha “mashavu na viazi mviringo”. Kwa kurejelea msimbo wa kiishara wa nadharia ya simiotiki unaohusishwa na namna wasomaji au watazamaji wanavyofumbuwa maana za ishara katika kazi za fasihi, matumizi tashibiha hii ya “mashavu yamekuvimba kama viazi mviringo” inaashiria na kulinganisha mtu aliyehamaki, kuwa na mfadhaiko ama anayesubiri kitu kwa hamu kubwa. Matokeo ya utafiti huu yanadhihirisha dhamira ya uvivu, hasira na dharau. Katika jamii yetu, wapo watu wenye kukasirika pasipo sababu au hata kukaa tu burebure bila kujishughulisha na kufanya kazi. Hivyo, tashibiha hii imetumika katika kuibua dhamira fulani ambayo msanii amekusudia kufikisha kwa hadhira yake.  Pia msanii ametumia tash biha kupitia mhusika wake Chanuo pale aliposema:

Chanuo: 
Mimi ndiyo maana nasema huyu Mjomba wako ni taahira, vitu vidogo anavifanya kuwa vikubwa, maisha yao yenyewe tu ni kama nguruwe lakini sharia, sharia kibao. Sasa huyu mwanamke wake na housegirl wetu nyumbani wanatofauti gani?

Bashite: 
Hayo Matusi sasa na huko ni kukosa adabu kwani wewe unashindwaje kuvumilia?.

Kwa ujumla, matokeo ya utafiti huu yanaonyesha kuwa msanii ametumia tashibiha katika kulinganisha maisha ya Kutafuna na yale ambayo anayoishi nguruwe. Kwa mfano wa tashibiha isemayo “maisha yao yenyewe tu ni kama nguruwe”. Kwa mujibu wa kamusi ya BAKITA, (2010) inatafsiri neno Nguruwe ni mnyama mkubwa wa porini mwenye kupuu ambaye ana vipamba vilivyofichwa kwenye taya. Hivyo, matumizi ya neno “nguruwe” limetumika kiishara kuashiria watu wachafu, wanyama (nguruwe) wenye kuhangaika. Kwa kurejelea msimbo wa kihementiki wa nadharia ya simiotiki tunapata picha ya maana halisi ya jina ambapo watazamaji wanavyofumbuwa maana za mafumbo katika kazi za fasihi. Matumizi ya tashibiha hii inatubainishia dhamira ya umasikini inayojitokeza katika igizo la Matusi na hali iliyopo katika jamii. Matumizi ya mbinu hii huonesha wazi utofauti na kuweza kuibua dhamira ambayo ameikusudia kuifikisha ujumbe kwa jamii. 

4.2.6 
Matumizi ya Tashhisi TC "4.2.6 Matumizi ya Tashhisi" \f C \l "1" 
Tashihisi ni mbinu ambayo vitu visivyo na sifa za kibinadamu hupewa sifa za kibinadamu (Senkoro, 1982). Kwa maana kuwa, kitu ambacho kwa kawaida hakiwezi kutembea, kusema, kuzaa wala kufa vinaweza kupewa uwezo wa binaadamu katika fani za fasihi. Hivyo, data za utafiti zinaonyesha kuwa msanii wa igizo la Matusi ametumia mbinu hii ya tashihisi katika kulipambanua wazo au dhamira fulani katika igizo la Matusi. Matumizi ya tshihisi ni kama ifuatavyo:

Batani: 

Kwa nini hukutaka kupokea msamaha wa Ngariba?

Chanuo: 

Moyo wangu umenisuta.

Batani: 

Kwa nini?.

Katika dondoo hii msanii ametumia tashihisi ya neno“Moyo” katika kazi ya igizo la Matusi. Msanii ameupa Moyo uwezo wa kufanya jambo kama binaadamu. Hii inathibitishwa na BAKIZA (2010), kuwa “moyo” ni ujasiri wa kufanya jambo gumu au zito. Kwa kurejelea nadharia ya simiotiki katika msimbo wa kiishara ambapo uteuzi wa maneno huashiria jambo fulani katika kazi za fasihi ambapo “Moyo” huashiria watu ambao hawana uwezo wa kufanya maamuzi yao binafsi mpaka waamuliwe na watu wengine. Kupitia matokeo ya utafiti huu yanaonyesha kuwa matumizi ya tashihisi haya yamebeba dhamira iliyojengeka ni ile ya uwepo wa msisitizo na mazingatio juu ya suala la ukosefu wa maamuzi mazuri ambayo huzua taharuki katika kujenga jamii. Pia matumizi ya tashhisi katika igizo la Matusi yamebeba ujumbe mzito ambayo msanii kwa kutumia usanii wake anatueleza kwamba:

Kutafuna: 
Bado unatafakari kwamba mwandishi anamaanisha   

                             nini?.

Bashite:    
Hapana, isipokuwa natafakari kwa nini umenukuu  

                            bango hilo?.

Kutafuna: 
Nimenukuu kwa sababu kuingia katika ndoa sio kazi, kazi kuifanya idumu ndoa hiyo. Unajua wasichana wengi wa Dar es Salaam kipindi wao wanajipamba kwa sura na umbo bandia kwa lengo la kuingia kwenye ndoa, tabia nazo zinajipanga kuwarudisha kwa wazazi wao. 

Katika dondoo hili, matumizi ya tashihisi yametumika katika kuonyesha suala zima la tabia. Tabia ni mazoea yanayotokana na mtu kufanya jambo kwa kulirudiarudia hasa baada ya kujifunza au kuiga (BAKIZA, 2010). Mtunzi anaeleza kuwa kuna baadhi ya wasichana wengi wa Dar es Salaam hutumia muda mwingi katika kutengeneza sura na maumbo bandia ili waweze kuingia kwenye ndoa na ili kuwavutia wanaume. Mtunzi wa igizo la Matusi ametumia neno“tabia” ambalo limetumika kitashhisi ambapo limechukua nafasi ya kiumbe hai kinachoweza kufanya kazi kama binaadamu. Tabia ni sifa ambayo aliyokuwa nayo mtu iwe nzuri au mbaya. Tukirejelea nadharia simiotiki kupitia msimbo wa kiishara unaohusishwa na namna wasomaji au watazamaji wanavyofumbua maana za ishara katika kazi za fasihi ambapo, mtafiti amebainisha dhamira ya tabia njema katika igizo la Matusi.
4.2.7 
Matumizi ya Hadithi ndani ya Hadithi TC "4.2.7 Matumizi ya Hadithi ndani ya Hadithi" \f C \l "1" 
Katika utafiti huu, data zinaonyesha kuwa msanii ametumia mbinu ya hadithi ndani ya hadithi katika ujenzi wa dhamira katika igizo la Matusi. Hadithi ni habari za mambo yaliyotokea, mtungo wa habari, kisa ngano, masimulizi na hekaya (TUKI 2013). Kwa kutumia hadithi za jadi au rejea za kihistoria ndani ya hadithi kuu ya igizo, mtunzi ameweza kuleta masimulizi yake kupitia usimuliaji wa hadithi yake katika mtindo tofauti ambao huonyesha mfanano kati ya mchakato wa mapambano ya zamani na yale ya sasa. Matokeo ya hadithi za kishujaa zinazosimuliwa katika igizo huonyesha mapambano dhidi ya kuheshimu ndoa za watu na kujikinga na magonjwa ambukizi kama gono au ukimwi. Hadithi hizi huakisi dhamira ya mapambano mbali mbali ya kihistoria na yanayohitaji kuendelezwa katika jamii. Mfano wa mtindo wa hadithi ndani ya hadithi kama ifuatavyo:

Kutafuna: 
Ngoja nikwambie kitu, kipindi narudi kutoka Dar es Salaam kuna sehemu kulikua kuna bango limeandikwa vizuri lakini linazaraulika.

Bashite: 

Liliandikwaje?

Kutafuna: 
Mwandishi aliandika hivi, “msimu huu wa skukuu ajali hutokea kwa sekunde moja lakini mateso yake hudumu daima. Hivyo basi helementi na kondom zivaliwe katika vichwa husika kwa shughuli husika hususani kama chombo sio chako. Mwandishi wa bango akaishia hapo”.
Matumizi ya hadithi ndani ya igizo la Matusi yameimarishwa kwa kina kupitia nadharia ya Simiotiki kupitia msimbo wa kihemenetiki unaohusu usimulizi na taharuki, ambapo kumemuweka mtazamaji kutambua nafasi yake katika jamii. Kitendo cha usimulizi na kuzua taharuki katika igizo kinarejelea utamaduni wa zamani katika kupashana habari au ujumbe fulani. Matokeo ya utafiti huu yamebainisha wazi dhamira ya kuheshimu ndoa za watu wengine na kujikinga na magonjwa ya kuambukiza kama gono au ukimwi ambayo yanahitajika kuepukwa. Hivyo, tunasema kuwa msanii ana lengo la kuhamasisha jamii juu ya matumizi ya kinga ili kuepusha kupata magonjwa na pia kuheshimu ndoa za wengine. Mbinu hii imewawezesha watazamaji kufikiria zaidi kuhusu nafasi ya historia katika mabadiliko ya kijamii na jinsi urithi wa zamani unavyoweza kuathiri vitendo vya sasa katika jamii inayokutana na mabadiliko pamoja na mitizamo mipya inayojengeka katika jamii.

4.2.8 
Matumizi ya Tafsida TC "4.2.8 Matumizi ya Tafsida" \f C \l "1" 
Kwa mujibu wa BAKIZA (2010) wanasema, tafsida ni tamathali ya semi inayotumika kuficha karaha au matusi. Mtunzi wa igizo la Matusi, ametumia tamathali ya semi ya tafsida kwa lengo la kuficha ukali wa maneno ambayo hayatakiwi na hayapendezi kutajwa hadharani lakini msanii hutumia maneno mengine ambayo yanayorejelea dhana ile ile ya awali ili kuficha karaha na maudhi katika mawasiliano. Data za utafiti zinaonyesha wazi kuwa, msanii Madebe Lidai amefanikiwa vyema kutumia wahusika wake katika kuwakilisha dhana ya tafsida kwa mfano:

Magamba:  
Nakosaje adabu hapo wakati dhahiri inaonekana mmeunda mpango wa kumuua Bashite?

Ngariba: 

Nini?

Magamba: 
Ndio mpango mnampelekaje mtu jandoni hali ya kuwa hana mkono wa shweta? Na ukiona mtu anataka kuoa hana matatizo huyo. Kinachotakiwa nyinyi kumpa baraka mambo mengine waachie wenyewe chumbani.

Katika dondoo hii, inaonyesha wazi matumizi ya tafsida ya “mkono wa shweta” kwa kuashiria namna mwanaume asiyetahiriwa. Maana hii imeenda sambamba na nadharia ya simiotiki kurejelea uteuzi wa maneno kuashiria maana fulani katika kazi za fasihi. Msanii ametumia maneno haya kwa kupunguza ukali na karaha kwa kile kinachozungumzwa. Hii inathibitishwa na maana ya Masebo & Nyangwine (2004) kwa kueleza kuwa, tafsida ni kupunguza ukali wa maneno au matusi katika usemi. Matokeo ya utafiti huu umebaini utokeaji wa dhamira iliyojenga msisitizo na mazingatio kwa wanajamii juu ya muhimu wa usafi na kufanyiwa tohara kwa wanaume. Pia msanii ametumia tafsida katika kazi yake kama ifuatavyo:

               Kutafuna: Huko sasa unanitukana Kashuba.

Kashuba: Sikutukani nakueleza ukweli wa mambo, mwanaume mzima unawezaje kwenda kushika chuma cha mwanaume mwenzio, tena ambacho kimeshatengenezwa si unaleta ushoga huo?. Na tena namtaka huyo Ngariba aje anieleze ukweli la sihivyo hazikwi mtu hapa.
Katika dondoo hapo juu, msanii ametumia tafsida ya “chuma cha mwanaume mwenzio” hurejelea sehemu ya siri ya mwanaume (uume) iliyofananishwa na chuma. Dhana hii huelezwa kama njia moja wapo ya mbinu ya kupunguza makali ya maneno ili kufikisha ujumbe kwa jamii. Neno uume kulitamka hadharani linaleta karaha katika jamii. Matokeo ya utafiti huu yanadhihirisha dhamira ya maadili na utu wa mtu katika igizo la Matusi. Hivyo, kwa kuhusisha nadharia ya simiotiki kupitia msimbo wa kiishara unatubainishia na namna watazamaji wanavyofumbua maana za ishara katika kazi ya fasihi ambapo, mtafiti amebainisha dhamira muhimu katika igizo la Matusi inayotufunza umuhimu wa kujenga heshima ya utu wa mtu ili kuleta utulivu katika jamii.

4.2.9 
Utokeaji wa Motifu TC "4.2.9 Utokeaji wa Motifu" \f C \l "1" 
Kwa upande mwingine, data zinaonyesha matumizi ya mtindo katika igizo la Matusi ambapo umejengwa kwa utokeaji wa motifu. Matumizi ya motifu katika kazi ya fasihi yanatiliwa mkazo na Wamitila (2008) anafafanua kuwa motifu ni mbinu ya kisanaa inayotumiwa na watunzi wa kazi za fasihi katika kuwasilishia dhamira na ujumbe kwa hadhira iliyokusudiwa kutokana na marudiorudio ya dhana fulani katika kazi hiyo. Wamitila anazidi kufafanua kwamba, inawezekana mtunzi akawa na wahusika katika kazi yake ambao sifa yao kuu ni kusafiri kila siku kutoka mahali fulani kwenda mahali pengine. Matumizi ya mbinu za kisanaa ya motifu katika kujenga dhamira ambazo anataka ziifikie hadhira yake. Miongoni mwa motifu zilizotumika ni zile za safari na jandoni. Motifu hizi zinajitokeza katika sehemu kubwa ya kazi ya igizo la Matusi, kwa hivyo kumsaidia msomaji na mtazamaji kuyapata maudhui na dhamira kwa undani.

4.2.9.1 
Motifu ya Safari TC "4.2.9.1 Motifu ya Safari" \f C \l "1" 
Msanii ametumia motifu ya safari katika kuwasilisha na kujenga dhamira ya mabadiliko katika jamii. Kulingana na uchambuzi wa data hizi, safari za wahusika katika kazi za fasihi hazifanywi hivi hivi tu bali huwa na sababu maalumu ambayo kifasihi husaidia katika kujenga dhamira kwa wasomaji na hata watazamaji. Msanii ametumia motifu ya safari kupitia wahusika wake, kama vile Bashite na Chanuo. Wahusika hawa walitoka Dar es Salaam kwenda kijiji cha Kisaki kwa lengo la kupata idhini na baraka ya wazazi katika kufunga ndoa yao. Kwa mfano msanii anasema:

Bashite: Ah! mimi nilikuja kwa lengo moja tu, la kutaka kumtambulisha mke wangu mtarajiwa na kupata baraka kutoka kwenu. Mjomba ukasema mpenzi wangu hajafikia vigezo vya kuolewa, nimekubali na ndio maana nipo hapa kusubiri ili unipatie hiyo elimu. Lakini kinachonishangaza umeng‟ang‟ania unataka nifundishwe, hapa ndio mimi sielewi sasa.

Kwa kurejelea msimbo wa kimatukio wa nadharia ya simiotiki jinsi matukio ya hadithi yanavyopatikana katika igizo na mtazamaji kuelewa msuko wa kazi hiyo namna matukio yanavyofuatana, msanii ametumia tukio la safari ya Bashite na Chanuo katika kudhihirisha dhamira zake. Hivyo, kutipitia matokeo haya ya utafiti inatubainishia ujenzi wa dhamira ya uvumilivu na busara, huru wa kufanya maamuzi katika ndoa na pia inatukumbusha kuacha mila zilizopitwa na wakati. 

Vile vile, motifu ya jandoni imetumika katika katika igizo la Matusi ili kuendeleza motifu ya safari katika hadithi. Neno “jando” limetafsiriwa kuwa ni pahala wanapowekwa watoto wa kiume wanapotahiriwa (BAKIZA, 2010). Motifu ya jandoni inayoelezwa hapa ni ile safari ambayo inayomtaka Bashite kwenda jandoni. Kupitia motifu hii, msanii ametuonyesha maongezi kati ya Kutafuna na Bashite ambayo yanayomtaka Bashite kuelekea jandoni kwa ajili ya kufanyiwa tohara (kutahiriwa). Kwa kuthibitisha hilo kama ifuatavyo:

Bashite: 

Ah!, hizi za nini wakati umesema Chanuo  

                            ameshaondoka?

Kutafuna: 
Hizi utakwenda kutumia jandoni.

Bashite: 

Kwa maana hiyo mimi naenda jandoni ama?

Kutafuna: 
Ndio.

Motifu ya safari kuelekea jandoni imetupa matokeo muhimu katika kujenga dhamira katika igizo la Matusi. Mtindo huu tunapohusisha nadharia ya simiotiki kupitia msimbo wa kitamaduni, unatudhihirishia uwepo wa dhamira muhimu ya mabadiliko yanayohusiana na mapambano dhidi ya ukombozi wa kifikra juu ya wanaume dhidi ya mfumo wa ukandamizaji wa kijinsia. Kwa hakika, hii ni safari ya jandoni ambayo inaashiria safari ya jamii nzima kuelekea ukombozi wa kifikra. Hii inaonyesha kwamba mchakato wa mabadiliko hauji ghafla, bali unahitaji juhudi na muda. Hivyo kupitia utafiti huu, mtafiti anaitaka jamii kuheshimu mila zilizo nzuri na kuachana na mila potofu zilizopitwa na wakati katika jamii.
4.2.10 
Matumizi ya Ngoma TC "4.2. 10 Matumizi ya Ngoma" \f C \l "1" 
Kwa mujibu wa BAKIZA (2010) wanafasili neno “ngoma” kuwa ni kifaaa cha muziki ambacho kinawambwa kwa ngozi. Msanii ametumia mdundo wa ngoma inayoashiria matukio muhimu yanayojitokeza katika igizo la Matusi ambayo huigusa jamii. Ngoma hizi hujitokeza wakati wa matukio makubwa ili kuwakilisha mabadiliko ya kijamii au kusherehekea hatua muhimu katika maisha ya wahusika. Katika tamaduni nyingi za Kiafrika, ngoma ni sehemu muhimu ya utamaduni na hutumika kuashiria mafanikio, mapambano, au sherehe mbalimbali za kijamii kama harusi, jando, unyago na hata kusimikwa kwa uongozi. Kwa mfano katika igizo hili linaanza na kusikika kwa midundo ya ngoma ambayo huonesha vijana kuelekea jandoni na pia kuanza kwa matukio mbali mbali yanayowakabili Bashite na Chanuo pindi walipofika kijijini. Matumizi haya yanaimarisha uhalisia wa onyesho na kuunganisha jamii kupitia utamaduni pamoja na kuwakilisha furaha, huzuni, au mapambano. 

Matokeo ya utafiti huu yalibainisha matumizi ya ngoma katika igizo la Matusi. Mtunzi ametumia ngoma ili kujenga dhamira kuu ya mshikamano wa kijamii katika kupinga mifumo ya kandamizi kwa wahusika. Kwa kurejelea matumizi ya msimbo wa kiutamaduni kwenye nadharia ya simiotiki inaakisi viashiria vya utamaduni ambavyo hurejelea wa matumizi ya vifaa vyenyewe kama ngoma, ambazo zinakuwa zaidi ya sanaa katika burudani katika igizo hili; ambapo zinabeba ujumbe wa undugu na upinzani dhidi ya udhalimu. Hivyo, mtunzi anatilia mkazo umuhimu wa utamaduni kama zana ya kuimarisha umoja na kujenga hisia ya kupambana kwa pamoja ili kushinda changamoto zinazowakabili watu wa jamii husika. Matumizi haya ya ngoma yanaongeza kina na uzito kwa dhamira kuu ya igizo. 

4.2.3
Tafsiri ya Matokeo kuhusu Matumizi ya Mbinu za Kisanaa katika Kujenga Dhamira TC "4.3 Tafsiri ya Matokeo kuhusu Matumizi ya Mbinu za Kisanaa katika Kujenga Dhamira" \f C \l "1" 
Mbinu za kisanaa hutumika sana katika kazi za fasihi ikiwemo maigizo, wasanii wengi hutumia mbinu za kisanaa kujenga kazi zao ili kuirembesha na kuwa na mvuto kwa watazamaji ili kupata ujumbe uliokusudiwa na mtunzi. Katika utafiti huu ulibainisha na kuchunguza mbinu za kisanaa zilizotumika katika kujenga dhamira katika igizo la Matusi. Hivyo, matokeo ya utafiti yaliwasilishwa kama vile majazi, ujenzi wa wahusika kikorasi, takriri, nyimbo, tashibiha, tashihisi, tafsida, motifu, matumizi ya hadithi ndani ya hadithi na ngoma. Mchanganyiko wa matumizi ya mbinu za kisanaa katika kazi ya fasihi husaidia sana katika kujenga dhamira. Hivyo, kupitia matokeo haya, mtafiti amefanikiwa kukamilisha lengo mahsusi la kwanza na la pili katika utafiti huu. Data zimechambuliwa kwa kutumia nadharia ya simiotiki kupitia misimbo wa kimatukio, msimbo wa kiishara, msimbo wa kihementiki na msimbo wa kiutamaduni. 
Kwa ujumla, matokeo haya ni dhahiri kuwa mbinu za kisanaa zilizotumika katika utafiti huu zimefanikiwa kwa kiasi kikubwa kuwasilisha ujenzi wa dhamira katika igizo la Matusi. Kupitia matokeo haya yanafanana na madai yaliyotolewa na Senkoro (1984) anaeleza kuwa fani na maudhui ni sawa na sarafu. Akimaanisha kuwa fani na maudhui ni dhana mbili zisizoweza kutenganishwa kama pande mbili za sarafu moja. Hivyo anasisitiza kuwa fani na maudhui havitenganishiki bila kutegemeana ili kazi ya fasihi iwe bora na yenye mvuto. Naye Abourweeshah (2017) alifanya utafiti kuchunguza matumizi ya mbinu za kisanaa na dhamira katika tamthiliya ya Morani. Matokeo ya utafiti wake yalikuwa ni kuchambua matumizi ya mbinu za kisanaa zisizo tamathali za usemi, na kubainisha dhamira zitokanazo na matumizi ya mbinu za kisanaa katika tamthiliya ya Morani. Hivyo, kutokana na maoni ya wataalamu hawa yametofautiana na utafiti wetu kwa kubainisha mbinu za kisanaa zilizofanikisha dhamira katika igizo la Matusi.
4.4 
Athari za Matumizi ya Mbinu za Kisanaa katika Ujenzi wa Dhamira TC "4.4 Athari za Matumizi ya Mbinu za Kisanaa katika Ujenzi wa Dhamira" \f C \l "1" 
Katika sehemu inayofuata imetimiza lengo mahususi la tatu ambalo lilikuwa ni; kubainisha athari za matumizi ya mbinu za kisanaa katika ujenzi wa dhamira katika igizo la Matusi. Aidha, sehemu hii imejikita kuangazia lengo hili, ili kutoa majibu ya swali la utafiti lililoulizwa lilikuwa; Mbinu za kisanaa zilizotumika kujenga dhamira katika igizo la Matusi zina athari gani?. Kwa kuzingatia swali hili, sehemu hii inachambua mlinganyo wa matokeo yaliyopo kati ya mbinu za sanaa zilizopatikana katika igizo la Matusi na namna zilivyojenga dhamira zilizoainishwa katika kipengele cha 4.1 na kufafanuliwa katika kipengele cha 4.2 hapo juu. Data za utafiti zilikusanywa kwa kutumia mbinu ya utazamaji na usikilizaji makini. Katika utafiti huu umebainisha matokeo yenye athari chanya na hasi za matumizi ya mbinu za kisanaa zilizotumika kujenga dhamira katika igizo la Matusi kisha kurejelewa na nadharia ya simiotiki kupitia misimbo yake minne.
4.4.1 
Athari Chanya TC "4.4.1 Athari Chanya" \f C \l "1" 
4.4.1.1 Kujenga Moyo wa Huruma kwa Wanawake TC "4.4.1.1 Kujenga Moyo wa Huruma kwa Wanawake" \f C \l "1" 
Matumizi ya wahusika wa kike katika kazi ya fasihi wamekuwa na athari chanya katika kuibua hisia za huruma kwa wale waliokandamizwa, kuteswa na kunyanyaswa na wanaume. Msanii wa igizo la Matusi amekuwa mstari wa mbele katika kuwachora wahusika wake wanawake katika kuwakilisha hali ya huruma kutokana na mateso na manyanyaso kwa wanaume. Kwa mfano, Chanuo anawakilisha sauti za wanawake wote wanaopitia mateso na dhuluma chini ya mfumo wa ukandamizaji wa mfumo dume. Uwasilishaji wake unawakilisha hali halisi ya wanawake walio katika hali ya unyonge, jambo ambalo linachochea hisia za huruma miongoni mwa watazamaji. Kupitia uhusika wake, watazamaji wanapewa nafasi kubwa ya kujihusisha kihisia na mateso anayoyapitia, na hivyo kuona umuhimu wa kupinga mila na desturi kandamizi. Kwa mfano: 
Kutafuna: Ilo ndio vazi la kwanza la mwanamke wa Kiafrika, kwa hiyo  

                  vaa uwende kisimani.
Chanuo: Kwani mimi nimekukosea nini wewe?. Mbona unaninyanyasa  

                Hivyo. Yaani mimi nivae kanga kama naenda kuwekwa  

         
 msukule?.
Aidha, kulingana na nadharia ya simiotiki kupitia msimbo wa kimatukio, ambapo mtafiti ameangazia namna msanii anavyoweza kujenga hisia kali katika igizo la Matusi zitokanazo na mateso ya anayoyapata Chanuo ambazo zinawawezesha watazamaji kuunga mkono mapambano yake dhidi ya mfumo dume. Watazamaji wanapojionea madhila anayokutana nayo Chanuo, wanafahamu haja ya mabadiliko katika jamii ili kuondoa ukandamizaji wa wanawake. Hivyo, matokeo ya utafiti huu yanasisitiza dhamira ya mabadiliko ambayo yatasaidia katika kuleta mwamko wa kijamii kuhusu masuala ya haki za wanawake.
4.4.1.2 Kuimarisha Ushawishi wa Kisiasa TC "4.4.1.2 Kuimarisha Ushawishi wa Kisiasa" \f C \l "1" 
Mbinu za kisanaa zilizotumika katika igizo la Matusi zimekuwa na athari chanya katika kuchochea mijadala ya kisiasa kuhusu haki za wanawake. Matokeo ya utafiti huu yameonesha kwa uwazi namna masuala ya kijinsia, ukandamizaji wa wanawake, yanaweza kuwa sehemu muhimu ya mjadala wa kisiasa. Wahusika kama vile Ngariba na Kutafuna wanawakilisha wanaume wanaotetea mila na desturi kandamizi zinazowakandamiza wanawake, huku mhusika Chanuo akiwakilisha mawazo ya kisasa yanayopigania haki za wanawake. Hii ni kwa sababu wahusika wa kike wamewekwa katika nafasi ya wahanga wa mila kandamizi, ambapo wanaume wanasimamia na kudumisha mfumo wa ukandamizaji. Mgongano huu wa mawazo kati ya wahusika umetoa fursa kwa hadhira kufikiria zaidi kuhusu nafasi ya sheria na sera katika kulinda haki za kibinaadamu kwa wanawake, tukirejelea msimbo wa matukio katika nadharia ya simiotiki ambao hujenga matukio na visa ambavyo hujengeka katika igizo lengwa.
Chanuo: Kuvumilia maneno ya kukashifiwa siwezi, na ifike kipindi na   

               mimi nitamjibu kunya anione sio. Ohoo! mimi mwenyewe nina 
               kwetu hakuna mambo ya kishamba kama haya.
Kupitia athari chanya ya mjadala huu wa kisanaa umechochea haki za binaadamu na mabadiliko ya sheria zinazohusiana na usawa wa kijinsia kwa wote katika kujikomboa katika vitendo vya kukashifiwa, kunyanyaswa. Kupitia mhusika Chanuo ametambulika kama mtetezi wa wanawake kupitia uhusika wake, harakati anazofanya zimechagiza hadhira kupata mwanga kuhusu haja ya kubadili sheria kandamizi na kuimarisha sera zinazowalinda wanawake dhidi ya mila kandamizi katika jamii. Hivyo, igizo hili limeimarisha ushawishi wa kisiasa kwa kuwa linatoa mwamko kuhusu masuala ya kijinsia yanayohitaji kutazamwa kwa jicho la kisiasa na kijamii, na hivyo kuchochea harakati za mabadiliko ya sera zinazohusiana na haki za binaadamu katika kuwalinda wanawake dhidi ya dhuluma na ukandamizwaji wa kijinsia.
4.4.1.3 Kujenga Uelewa wa Kihistoria TC "4.4.1.3 Kujenga Uelewa wa Kihistoria" \f C \l "1" 
Matumizi ya wahusika katika igizo la Matusi yameimarisha uelewa wa mfumo wa maisha ya kihistoria kuhusu jamii za Kiafrika. Rejea za kihistoria zilizotumika zinaonesha kwamba mapambano ya kulinda utamaduni umechukua sura mpya kati ya utamaduni wa zamani na sasa. Kwa kuongozwa na nadharia ya simiotiki kwenye msimbo wa kimatukio namna matukio yanavyojengeka katika hadithi, ambazo zinaifanya rejea kwa nyakati za zamani, ambapo wahusika kama Bashite na Kutafuna wakiwa katika maongezi ya kulinda na kuheshimisha utamaduni. Matokeo ya utafiti huu yamebainisha athari chanya ya mbinu hii katika kuwaelimisha watazamaji kwamba mapambano haya yamekuwepo kwa vizazi kadhaa, ambapo wanajamii wamekuwa mstari wa mbele katika kulinda mila na tamaduni za jamii. Kwa kuthibitisha hili kati ya mazungumzo ya mhusika Bashite na Kutafuna kama ifuatavyo:
Bashite: Mjomba unaonekana hujui kabisa mambo ya kisasa? 
Kutafuna: Ndio, huku kwetu kuna mila, Dar es Salaam kuna mitandao halafu usichokijua Mjomba uhuru wetu hauwezi kuwa na maana kama tutaendelea kuuacha utamadunu ukiteketea.
Mbinu hii inawafanya watazamaji kutafakari kwa kina kuhusu historia za zamani katika kulinda mila na desturi za jamii, na kuwahamasisha kujifunza kutoka kwa mapambano hayo ya kihistoria ili kuendeleza harakati za sasa za kuheshimu utamaduni wa kale. Kupitia msimbo wa kiutamaduni kwenye nadharia ya simiotiki inaakisi viashiria vya utamaduni ambavyo hurejelea namna ya kulinda utamaduni. Hivyo, matumizi ya mbinu hizi zimechangia katika kuimarisha uelewa wa kihistoria wa watazamaji kuhusu changamoto za wanawake, na pia kuwahamasisha kuunga mkono juhudi za sasa za kupinga ukandamizaji wa kijinsia.
4.4.1.4 Kudumisha Ukarimu TC "4.4.1.4 Kudumisha Ukarimu" \f C \l "1" 
Matumizi ya nyimbo katika igizo la Matusi yamechangia kwa kiasi kikubwa kuimarisha uelewa wa wanajamii kuhusu suala zima la ukarimu. Ukarimu ni tabia ya mtu kupenda kutoa alichonacho kumpa mwengine (BAKIZA, 2010). Kwa kawaida, jamii ya Tanzania ukarimu ni suala linalopewa kipaombele katika kusaidiana mambo fulani katika jamii. Hasa tabia ya kuwakaribisha vizuri wageni wafikapo nyumbani, kuwapa chakula, malazi na hata kuwajali pale wanapokumbwa na matatizo. Hivyo, matumizi ya nyimbo katika kazi ya maigizo ni usanaa ambao msanii ameijenga kazi yake. Dhana ya ukarimu imejitokeza kama ifuatavyo:
“Jogoo langu bandani la mngoja mgeni, kwa busara za pwani tamueka jamvini
Akitaka manukato tampa asumini na kitambaa cha jasho kisimtoke usoni
Aaa namarimba miye
Usitake uganga wa Ngariba wangu utumie
Aaa namarimba miye
Usitake uganga wa Ngariba wangu utumie”.
Kwa kurejelea matumizi ya msimbo wa kiutamaduni katika nadharia ya simiotiki inaakisi viashiria vya utamaduni ambavyo hurejelea wa matumizi ya vifaa vyenyewe kama jamvi, manukato ambazo hurejelea mila na tamaduni zilizopo katika jamii. Matokeo ya utafiti huu yamebainisha athari chanya katika matumizi ya mbinu hii ya nyimbo katika kutilia mkazo suala la ukarimu na kuwafanya watazamaji kutafakari kwa undani nafasi ya wanajamii kuhusu upendo na ushirikiano wao.
4.4.1.5 Ukombozi wa Mwanamke TC "4.4.1.5 Ukombozi wa Mwanamke" \f C \l "1" 
Kwa mujibu wa kamusi ya BAKIZA (2010), wanafasili kuwa ukombozi ni utoaji wa mtu kwenye hali ya madhila au uduni wa maisha. Katika data zilizokusanywa zinaonyesha kuwa uundaji wa taswira ya ukombozi imetumika kama mbinu nyingine muhimu ya kisanaa katika igizo la Matusi. Kwa mfano wahusika wa kike kama Chanuo na Tifutifu wanaonekana wakipigania haki zao dhidi ya mifumo ya kandamizi. Chanuo na Tifutifu wanawakilisha sauti za wanawake ambao wamechoka kunyanyaswa na kudhalilishwa na mila kandamizi. Kupitia taswira hii, mbinu za kisanaa zinajenga picha ya wanawake si kama waathirika tu, bali kama wapambanaji wanaojitahidi kujinasua kutoka kwenye minyororo ya kijamii na kitamaduni. Kupitia data hii tunapata picha inachochea hadhira kuona wanawake kama mashujaa wa mapambano ya haki zao na kuondoa mfumo dume uliokuwepo katika jamii.
Kwa ujumla, matokeo ya utafiti huu yamebainisha matumizi ya taswira ya ukombozi kuwa na athari chanya katika mbinu za kisanaa. Tukirejea msimbo wa kimatukio inatubainishia kuwa taswira ya ukombozi imewapa watazamaji hamasa na motisha ya kushiriki katika harakati za mabadiliko ya kijamii na kijinsia. Hivyo, kuwajenga wahusika wanawake katika matukio tofauti wakichukua ubora wa kufuma matukio katika hadithi na kuhamasisha wanajamii umuhimu wa kupinga mila na desturi kandamizi na taswira ya ukombozi inayojengwa kwa nguvu na kuleta dhamira ya mabadiliko katika jamii. Watazamaji wanaona jinsi wanawake wanavyoweza kubadili maisha yao na jamii kwa ujumla, hivyo huamsha hisia na ari ya kupigania haki na usawa. 
4.4.1.6 
Kuongeza Ushawishi na Mvuto wa Kimasimulizi TC "4.4.1.6 Kuongeza Ushawishi na Mvuto wa Kimasimulizi" \f C \l "1" 
Athari za mbinu za kisanaa ni athari ambazo zimetumika kuongeza ushawishi na mvuto wa kimasimulizi wa hadithi ya Matusi, na hivyo kulifanya igizo hili kufikia hisia za hadhira kwa njia ya kugusa zaidi. Matumizi ya nyimbo katika igizo yameongeza nguvu ya hisia, na kuwafanya watazamaji kujihusisha kwa undani na masuala yanayojadiliwa. Matokeo yamebainisha uteuzi wa nyimbo zimesaidia katika kufikisha sauti za mapambano dhidi ya  malezi bora kwa watoto, kuhamasisha maadili mema ambayo yanatoa msisitizo wa kipekee kwa ujumbe wa kijamii uliopo ndani ya igizo, kama vile haki za watoto kupata malezi bora, na kuondokana na ukandamizaji wa kijinsia. Mbinu hizi zimesaidia si tu kuongeza ushawishi wa hadithi, bali pia kuchochea mjadala kuhusu hali halisi inayowakumba wanawake katika jamii.
Tukirejelea nadharia ya simiotiki katika msimbo wa kimatukio, inatubainishia namna matukio yanavyopatikana ambayo yameangazia mvuto wa kihisia katika matumizi ya mbinu za kisanaa katika kumesaidia hadhira kuelewa kwa undani masuala ya kijamii yanavyosukwa katika igizo lengwa. Nyimbo hizi hutumika kwa ustadi ili kufikisha ujumbe kwa njia inayogusa mioyo ya hadhira, na hivyo kufanya ujumbe huo usiishie kwenye mawazo, bali pia ulete mwamko wa kijamii. Kupitia mbinu hizi, hadithi ya Matusi imepata uwezo wa kugusa hisia na kuleta hamasa kwa watazamaji kutafakari kuhusu mabadiliko muhimu yanayopaswa kufanyika dhidi ya malezi mema kwa wanajamii.
4.4.2 
Athari Hasi TC "4.4. 2 Athari Hasi" \f C \l "1" 
4.4.2.1 Dharau TC "4.4. 2.1 Dharau" \f C \l "1" 
Matumizi ya kejeli yameimarisha uelewa wa dhamira hasi katika igizo la Matusi. Kejeli katika igizo hili hutumika katika kuonyesha dharau, kuchoma, kutia chumvi tabia na matendo yasiyofaa katika jamii. Mhusika kama Chanuo ametumika katika kuwakilisha dhana ya dharau na kumfanyia kejeli mzee kutokana na muonekano wake, hivyo msanii ametumia usemi wa kejeli kwa lengo la kudunisha hali mhusika mzee Ngariba. Hivyo kuwadharau wakubwa mbele ya hadhara ni jambo ambalo lisilofaa katika jamii. Kwa mfano Chanuo anaonekana akisema:
           Chanuo: Heeee, huku kijijini kwenu kuna wanaume wachafu, Puuuuu.
           Bashite: Huku ndiko alipozaliwa mama yangu mzazi na hii hali wenyewe
                          wameshaizoea na wamezoeana.
          Chanuo: Kama wanakijiji wote wako hivyo basi mimi kila siku itakuwa   

                         natapika.
Kwa kuhusisha nadharia ya simiotiki kupitia msimbo wa kimatukio, katika kuelewa msuko wa matukio yanayopatikana katika kazi ya fasihi, mara nyingi katika jamii kuna watu ambao hujiona bora na kuwadharau wengi kutokana na hadhi au mwenendo wa maisha yao. Kupitia usukwaji wa visa katika kazi ya fasihi ikiwemo igizo la Matusi. Hivyo, matokeo ya utafiti huu yamebainisha matumizi ya kejeli namna yanavyojenga dhamira ya hali ya maisha kwa wanajamii namna wanavyoishi katika mazingira ya uchafu. Hivyo, wanajamii wanaaswa kuwa wasafi katika miili na mazingira yao yaliyowazunguuka, pia kuwaheshimu wakubwa wao kutokana na hali na tabia zao.
4.4.2.2 Mwanamke amechorwa kama Chombo cha Starehe TC "4.4.2.2 Mwanamke Amechorwa kama Chombo cha Starehe" \f C \l "1" 
Katika igizo la Matusi, data zilizokusanywa zinaonyesha kuwa mwanamke amesawiriwa kama chombo cha kumstarehesha mwanaume ambayo dhamira hii imejengeka katika kazi nyingi za fasihi. Hii ni kutokana na mwanamke kukubali kufanya ngono kwa lengo la kupata nafuu ya jambo fulani kwa mwanaume kama vile malazi, huduma za kifedha au kuepuka hali ngumu ya maisha. Hivyo, kitendo cha mwanamke kukubali kufanya ngono kinatudhihirishi wazi kuonekana kama chombo cha starehe kwa mwanaume. Kwa kudhihirisha hilo msanii amemtumia wahusika wake kuonyesha dhamira hii, moja wapo mhusika Chanuo ambaye ametumika kuwakilisha baadhi ya wanawake wanavyotumika kuwastarehesha wanaume. Kwa mfano Bashite anasema:
        Bashite: Yaani pamoja na uslaikwini ulionao unaenda uchepua mwili wako kwa 
                        yule takataka.
      Chanuo: Naomba tuongelee ndani.
     Bashite: Ndani wapi?, sogea nikuue Malaya mkubwa wee.
Katika dondoo hii inaonyesha kuwa mwanamke ni chombo cha starehe kwa mwanaume ambaye si mpenzi wake. Hii inadhihirika kutokana na maneno ya Bashite akimwambia Chanuo kuwa “pamoja na uslaikwini ulionao unaenda uchepua mwili kwa yule takataka” na pia kumuita “malaya”. Kwa matokeo haya yametudhihirishia dhamira ya kuwa mawanamke ni chombo cha starehe kwa wanaume. Kwa kurejelea nadharia ya simiotiti kupitia msimbo wa kimatukio umedhihirisha ujengaji wa visa na matukio ambayo yanajengeka katika kazi ya fasihi na kujengeka dhamira.
4.4.2.3 
Tafsiri ya Matokeo Kuhusu Athari za Mbinu za Kisanaa katika Kujenga Dhamira TC "4.4 Tafsiri ya Matokeo Kuhusu Athari za Mbinu za Kisanaa katika Kujenga Dhamira" \f C \l "1" 
Tafsiri ya matokeo haya ni kwamba mtafiti katika kazi ya igizo la Matusi aliyoifanyia utafiti imesheheni mbinu mbali mbali za kisanaa kama vile majazi, ujenzi wa wahusika wa kikorasi, nyimbo, takriri, tashibiha, tashihisi,hadithi ndani ya hadithi, ngoma, utokeaji wa motifu na tafsida namna namna zilivyoathiri kwa namna chanya na hasi kuhusu dhamira. Hivyo, data zimechambuliwa kwa kutumia nadharia ya simiotiki ambapo matukio yamefuatana katika ujezi wa maudhui katika hadithi. Katika kukamilisha lengo mahususi la tatu lisemalo kubainisha athari za matumizi ya mbinu za kisanaa katika ujenzi wa dhamira katika igizo la Matusi na mtafiti kujibu swali la lengo hilo. Katika sehemu hii, mtafiti ameonyesha kuwa mbinu hizi za kisanaa zimechangia katika kuunda na kuimarisha dhamira mbalimbali ndani ya igizo la Matusi. Hivyo basi, matokeo ya utafiti huu yamebainisha athari chanya za mbinu za kisanaa ambazo zinachochea hadhira katika kujenga na kufikiria mambo kama vile kujenga moyo wa huruma kwa wanawake, kuimarisha ushawishi wa kisiasa, kujenga uelewa wa kihistoria, kudumisha ukarimu, ukombozi wa wanawake na kuongeza ushawishi na mvuto wa kimasimulizi. Na baadhi ya matokeo kwenye athari hasi ni dharau na mwanamke kuchorwa kama chombo cha starehe. Hivyo, matokeo haya hayapishani na utafiti uliofanywa na Massoud, (2022) alibainisha athari chanya na hasi za matumizi ya taswira katika nyimbo za taarabu za Khadija Kopa. Lakini katika utafiti wetu tumeangazia athari chanya za matumizi ya mbinu za kisanaa katika ujenzi wa dhamira katika igizo la Matusi. Athari hizi zimebeba uhalisia katika maisha ya jamii hasa nchini Tanzania. 
4.6 
Hitimisho TC "4.6  Hitimisho" \f C \l "1" 
Sura hii imewasilisha, uchambuzi wa data na mjadala wa matokeo ya utafiti. Hivyo, data zilizokusanywa katika igizo la Matusi ambazo zinapatikana kwa kutumia mbinu ya utazamaji na usikilizaji makini. Uwasilishaji na uchambuzi wa data umezingatia malengo mahususi mawili ya utafiti kwa kuongozwa na nadharia ya simiotiki. Katika kukamilisha tasnifu hii, sura inayofuata ni ya tano katika kuweka muhtasari, hitimisho na mapendekezo.
SURA YA TANO TC "SURA YA TANO" \f C \l "1" 
MUHTASARI, HITIMISHO NA MAPENDEKEZO TC "MUHTASARI, HITIMISHO NA MAPENDEKEZO" \f C \l "1" 
5.0 
Utangulizi TC "5.0 Utangulizi" \f C \l "1" 
Sura hii ni ya mwisho ya utafiti ambayo imeonyesha majumuisho ya utafiti huu unaohusu “Athari za mbinu za kisanaa zinazotumika katika ujenzi wa dhamira za maigizo kwa kutumia mfano wa igizo la Matusi”. Hivyo, sura hii inatoa muhtasari wa utafiti, hitimisho na mapendekezo kuhusu mada ya utafiti.
5.1 
Muhtasari TC "5.1 Muhtasari" \f C \l "1"   
Utafiti huu umehusu athari za mbinu zinazotumika katika ujenzi wa dhamira za maigizo kwa kutumia mfano wa igizo la Matusi. Vile vile utafiti huu ulikuwa na malengo mahsusi matatu. Lengo mahususi la kwanza lilikuwa ni kubainisha mbinu za kisanaa zilizotumika kujenga dhamira katika igizo la Matusi. Lengo hili limejikita na suali la kwanza linalosema: Ni mbinu za kisanaa zipi zilitumika katika kujenga dhamira katika igizo la Matusi. Lengo la pili kuchambua matumizi ya mbinu za kisanaa katika ujenzi wa dhamira katika igizo la Matusi. Lengo hili limejikita na suali la pili la utafiti linalosema: Ni kwa namna gani mbinu za kisanaa zimetumika kujenga dhamira katika igizo la Matusi?.  Katika uwasilishaji na uchambuzi wa data, mtafiti amejibu swali la kwanza na la pili la utafiti na kubainisha matokeo yafuatayo. Mbinu za kisanaa ni majazi, ujenzi wa wahusika wa kikorasi, mtindo wa takriri, nyimbo, matumizi ya tashibiha, matumizi ya tashihisi, matumizi ya hadithi ndani ya hadithi, matumizi ya tafsida, utokeaji wa motifu na ngoma. Hivyo, matumizi ya mbinu hizi za kisanaa zimefanikiwa katika ujenzi wa dhamira katika igizo la Matusi. Lengo mahsusi la tatu la utafiti huu lilikuwa: Kubainisha athari za matumizi ya mbinu za kisanaa katika ujenzi wa dhamira katika igizo la Matusi. Vile vile lengo hili mahususi limeongozwa na swali lisemalo: Mbinu za kisanaa zilizotumika kujenga dhamira katika igizo la Matusi zina athari gani?. Hivyo, mtafiti amebainisha matokeo ya athari chanya na hasi za matumizi ya mbinu za kisanaa katika ujenzi wa dhamira katika igizo lengwa kama vile athari chanya ni kujenga moyo wa huruma kwa wanawake, kuimarisha ushawishi wa kisiasa, kujenga uelewa wa kihistoria, ukarimu, ukombozi wa mwanamke na kuongeza ushawishi na mvuto wa kimasimulizi. Na athari hasi ni kuwepo kwa dharau na Mwanamke amechorwa kama chombo cha starehe. Hivyo basi, matokeo haya yameangaziwa katika sura ya nne. Hata hivyo, katika sura ya kwanza ya utafiti huu ni sura ya utangulizi ambayo inaeleza mambo ya msingi ya utafiti. Kama vile usuli wa mada ya utafiti na kuonyesha tatizo la utafiti, maswali ya utafiti huu yalijibiwa kwa kina ili kutimiza malengo ya utafiti, umuhimu na mawanda ya utafiti vimebainishwa katika sura hii. 
Sura ya pili mtafiti ameangazia mapitio mbali mbali ya kazi tangulizi, ambazo zilizoandikwa na watafiti wa awali. Ikiwemo maandiko ya mbinu za kisanaa katika kazi za fasihi, mbinu za kisanaa zilivyotumika kujenga dhamira, mbinu anuai zinavyopelekea athari chanya za kujenga dhamira zilizowafikia hadhira kwa mafanikio ya kisanaa. Hivyo, mapitio haya yamemsaidia mtafiti katika utafiti wake. Kupitia pengo la maarifa, mtafiti ameeleza kwa uwazi, ambapo watangulizi wa awali hawakufanikiwa kulifafanuliwa. Pia sura hii imeongozwa na kufafanuliwa na nadharia ya simiotiki katika kukamilisha malengo ya utafiti. 
Sura ya tatu ya utafti huu, mtafiti ameelezea mbinu vilivyotumika katika kukusanya data za utafiti huu. Sura hii imefafanua namna umbo la utafiti, sampuli na usampulishaji zimefafanuliwa kwa uwazi, data za utafiti, pia mtafiti ameelezea mchakato wa ukusanyaji wa data kwa kutumia mbinu ya utazamaji na usikilizaji makini iliyotumika kupata data za utafiti, uchambuzi wa data na maadili ya utafiti yalizingatiwa kwa undani. 
Sura ya nne, imejikita katika uchambuzi na uwasilishaji wa data na kutoa matokeo ya utafiti huu. Sura hii mtafiti ilichambua mbinu za kisanaa zinazojenga dhamira na kufanikiwa katika kujibu maswali ya utafiti. Na mwisho ndani ya sura hii ilibainisha athari chanya na hasi za matumizi ya mbinu za kisanaa katika ujenzi wa dhamira katika igizo la Matusi pamoja na matokeo na hitimisho. Vilevile katika uwasilishaji na uchambuzi wa data na mjadala wa matokeo yameongozwa na nadharia ya Simiotiki katika uchambuzi wa malengo mahsusi ya utafiti na pia maswali ya utafiti.
Sura ya tano, imehitimisha kwa kutoa muhutasari wa utafiti, hitimisho na mapendekezo. Sura hii ilieleza kwa muhtasari wa kile kilichotafitiwa na mtafiti. Maswali ya utafiti huu yamejibwa kwa uwasilishaji na uchambuzi wa data katika sura ya nne ya tasnifu hii. Na mapendekezo yametolewa juu ya mada ya utafiti.
5.2 
Hitimisho TC "5.2 Hitimisho" \f C \l "1"  
Utafiti huu umejikita na kutafiti athari za mbinu za kisanaa zinazotumika katika ujenzi wa dhamira za maigizo kwa kutumia mifano kutoka igizo la Matusi. Katika utafiti huu umebaini kuwa igizo la Matusi limetumia mbinu mbali mbali sanaa. Nadharia ya simiotiki imetumika katika kuchambua mbinu za kisanaa. Nadharia hii ilimsaidia sana mtafiti katika kufumbua mafumbo yaliyotumika katika igizo lengwa.
Kwa ujumla, utafiti huu umefanikiwa kutimiza malengo yake mahususi matatu na kujibu maswali ya utafiti matatu. Lengo mahususi la kwanza, ilikuwa ni kubainisha mbinu za kisanaa zilizotumika kujenga dhamira katika igizo la Matusi. Matokeo ya utafiti huu yamebainisha utokeaji wa matumizi ya mbinu za kisanaa katika igizo la Matusi. 
Lengo mahususi la pili, lilikuwa ni kuchambua matumizi ya mbinu za kisanaa katika ujenzi wa dhamira katika igizo la Matusi. Matokeo ya utafiti huu yameonyesha kuwa igizo la Matusi limesheheni ubunifu wa kisanaa katika kujenga dhamira katika kazi yake. Ubunifu wake umegusa hisia za watazamaji na kutafakuri juu ya kile kinachowasilishwa na kupata ujumbe fulani unaogusa jamii.
Lengo mahususi la tatu, ilikuwa ni kubainisha athari za mbinu za kisanaa zilizotumika kujenga dhamira katika igizo la Matusi. Matokeo ya utafiti huu yanaonyesha kuwa mbinu za kisanaa zilizotumika katika lengo la kwanza na la pili zimesawiri athari hasi na chanya katika kujenga dhamira. Athari hizi zimeweza kuonyesha na kubeba jukumu zito la kutoa mafunzo muhimu kwa jamii.
5.3
Mapendekezo TC "5.3 Mapendekezo" \f C \l "1" 
Matokeo ya utafiti huu yamemsukuma mtafiti kutoa mapendekezo yafuatayo: 
Kwanza, utafiti huu ulinuia kujadili athari za mbinu za kisanaa zinazotumika katika ujenzi wa dhamira za maigizo kwa kutumia mfano kutoka igizo la Matusi. Hivyo, hivyo kuna haja ya watafiti wengine wajitokeze kufanya utafiti hasa pale mtafiti hajagusia katika utafiti wake ikiwemo mandhari, muundo, migogoro na kadhalika.
Pili, utafiti mwengine unaweza kufanywa kwa kulinganisha au kutofautisha baina ya kazi za fasihi andishi kama vile riwaya, tamthilia, ushairi na maigizo mengine ya Madebe Lidai kama vile Nabii Mswahili, Msungo, Mama Mwali na Joka la Kijiji au wasanii wengine yoyote wa maigizo ili kuiboresha fasihi ya Kiswahili.
Tatu, kutokana na matokeo haya ya utafiti jamii inashauriwa kuthamini, kuimarisha kazi za maigizo ya Kiswahili. Hii ni kwa sababu ndio njia umuhimu katika kuelimisha, kuonya, kuulinda utamaduni hasa kwa jamii ya Watanzania.

Nne, kuna haja ya serikali kushirikiana na taasisi nyengine katika kuwaelimisha wasanii kuwa mstari wa mbele katika kuijali lugha ya taifa (kiswahili) na pia kuitumia lugha ya kisanaa kwenye michezo ya kuigiza. Hii itasaidia katika kuboresha na kuthaminisha lugha ya Kiswahili.

MAREJELEO TC "MAREJELEO" \f C \l "1" 
Abourweeshah, A. M. A. (2017). Kuchunguza matumizi ya mbinu za kisanaa na dhamira katika tamthiliya ya Morani. Tasinifu ya Shahada ya Uzamili ya Kiswahili ya Chuo Kikuu Huria Cha Tanzania.
Alhabib, E. A. (2022). “Fani na dhamira katika mashairi ya Dhifa na Wasakatonge.” Tasnifu ya shahada ya Uzamivu ya Kiswahili ya Chuo Kikuu Huria cha Tanzania.
Ali, S. A. (2016). “Kuchunguza fani na dhamira katika nyimbo za watoto: Mfano kutoka shehiya ya Mchangamdogo.” Tasinifu ya Uzamili ya Chuo Kikuu Huria Tanzania.
Al- Farsy, A. S. (1969). Kurani tukufu. Nairobi: The Islamic Foundation.
BAKIZA (2010), “Kimusi la Kiswahili fasaha”, Oxford University Press, Nairobi
Barthes, R. (1994). The semiotic challenge. University of California Press. 
BAKITA (2016). Kamusi kuu ya Kiswahili. Longman publisher Ltd.
El-Jetlawiy, H. M. (2013). Kufanana na kutafautiana kwa maudhui na fani kati             ya methali za Kitanzania na za Kilibya. Utafiti linganishi. Tasnifu ya               shahada  ya Uzamili ya Chuo Kikuu Huria cha Tanzania.

Enon, J. C. (1998). Educational research, statistics and measurement. Department of Distance Education: Institute of Adult and Continuing Education Makerere University Kampala., Uganda.
Eunice, NY. F. (2025). Athari ya tamthilia ya Mashetani (1971) juu ya tamthilia ya mashetani wamerudi (2016). Tasnifu ya shahada ya uzamili katika Chuo Kikuu cha Kenyatta.
Gathogo, E. M. (2017). Mchango wa msimilishaji simulizi katika maonyesho ya Filamu: Mfano wa DJ. AFRO. Tasnifu ya shahada ya uzamili katika Chuo kikuu cha Kenyatta.

Haji, A. V. (2018). Kutathimini mbinu za usawiri wa wahusika katika riwaya ya Dunia uwanja wa fujo na Asali chungu: utafiti linganishi. Tasinifu ya Uzamili ya Chuo Kikuu Huria Tanzania.
Hamad, H. B. (2022). Kuchunguza dhamira ma Matumizi ya Lugha katika nyimbo za ngoma ya Msewe wa kambini Kichokochwe, Mkoa wa Kaskazini Pemba. Tasnifu Ya Shahada Ya Uzamili Ya Kiswahili (Fasihi) Ya Chuo Kikuu Huria. 
Jilala, H. (2016). Misingi ya fasihi linganishi: Nadharia, mbinu na matumizi. Dar es Salaam: Daudi Publishing Company.
John, B. N. (2020). Matumizi ya mbinu za kisanaa katika kutafsiri lugha ya ishara: Mifano kutoka riwaya ya Shetani Msalabani. Mkwawa Journal of Education and Development, Vol. 4 (1): 101-117.
Juma, N. H. (2016). Kuchunguza fani na dhamira katika semi zilizoandikwa katika vyombo vya safari vya baharini kisiwani Pemba. Tasnifu ya uzamili ya Chuo Kikuu Huria cha Tanzania.

Kaduguda, R., Kiango, J., & Ipara, I. (2011). Kiswahili kidato cha Pili. Oxford University Press Tanzania Ltd.
Kathori, C.R. (2004). Research methodology: Methods and techniques. New Age International (P) Ltd.
Keys, B. (1989). Four faces of full function middle manger. Califonia Management Review, 2(1), 34 – 46.    
Kombo, D. K. & Tromp, D. L. (2006). Proposal and thesis writing: An introduction. Nairobi: Paulines Publications
Khatibu, M. S. (1986). Mulika namba 18. Dar es salaam: TUKI.
Laizer, M. L. (2023). Kuchunguza itikadi katika mashairi ya Muhammed Seif Khatibu: Mifano kutoka diwani ya Wasakatonge. Tasnifu ya shahada ya Uzamili ya Kiswahili ya Chuo Kikuu Huria cha Tanzania.                                                                
Mahenge, E. (2021). Matumizi ya mbinu ya usimulizi katika kuibua dhamira ya ukombozi wa kisiasa Kusini mwa Afrika: Uchunguzi wa nyimbo teule za muziki wa dansi nchini Tanzania 1940-1990. Mulika Na. 40(2) (78-94).
Mark, G. (1995). Postmodern Semiotics: Material Culture and the Forms of Postmodern Life. Basil Blackwell.
Masatu, F. J. (2019). Uhusika wa sauti kama mhusika katika uteuzi na ujenzi wa dhamira katika tamthilia ya kiswahili: Mfano wa tamthilia ya usiniue (2019) ya Eric F. Ndumbaro na Maria N. Isaya. International Academic Journal of Social Sciences and Education, 1, 39-58.
Masebo, J. A., & Nyangwine, N. (2004). Nadharia ya fasihi Kiswahili 2 kidato cha 5,6. Dar es salam: General Supplies Ltd.
Massoud, S. S. (2018). Kutathmini matumizi ya mitindo na dhamira katika tamthiliya za Mashetani na Mashetani Wamerudi: Utafiti Linganishi. Tasnifu Ya Uzamili (M.A. Kiswahili - Fasihi) Ya Chuo Kukuu Huria Cha Tanzania.
Massoud, S. R. (2022). Kuchunguza taswira katika nyimbo za taarab za kimahaba za Khadija Kopa. Tasinifu ya Shahada ya Uzamili ya Kiswahili ya Chuo Kikuu Huria Cha Tanzania.
Mbonde, J. P. (1999). Uhakiki na uchambuzi wa riwaya na ushahiri. Mkuki na Nyota Publishers. 
Mhando, R. E. (2015). Kuchunguza dhamira za kijamii katika tamthiliya ya kiswahili: Mfano wa tamthiliya ya Hatia ya Penina Mlama. Tasinifu ya Uzamili (M.A Kiswahili) Ya Chuo Kikuu Huria Cha Tanzania.
Mohamed, M. O. (2017). Ulinganishi wa tabia za wahusika wakuu na dhamira katika riwaya za Kusadikika na Utengano. Tasnifu ya Shahada ya Umahiri ya Kiswahili (M. A. Kiswahili - Fasihi) ya Chuo Kikuu Huria Cha Tanzania.
Mulokozi, M. na Kahigi, K. (1979). Kunga za ushairi na diwani yetu, Dar es Salaam: Tanzania Publishing House.
Mulokozi, M. M. (1989). Tanzu za fasihi simulizi katika Mulika 21. TUKI.
Msokile, M. (1981). “Nafasi ya nyimbo za fasihi simulizi katika jamii iliyobadilika,” Makala ya semina ya fasihi simulizi, Dar es Salaam: TUKI. Publishers LTD.
Msokile, M. (1993). Misingi ya uhakiki wa fasihi. Nairobi: EAEP.
Mutegi, L. (2010). Maigizo katika fasihi simulizi: Mfano wa Kirarire katika nyimbo za tohara za Wameru. Tasnifu ya M.A Chuo Kikuu Cha Kenyatta.
Mutembei, A. (2012). Korasi katika fasihi: Nadharia mpya ya uhakiki. Dar es Salaam: TATAKI.
Mwangi, J., & Kevogo, S. (2024). Dhima ya vipengele vya fani katika uwasilishaji wa ujumbe unaorejelea ugonjwa, uuguzi na tiba katika methali teule za kiswahili. Jarida La Afrika Mashariki La Masomo Ya Kiswahili, 7(2), 116-137.  https://doi.org/10.37284/jammk.7.2.2413
Newman, W.L & Wenzake, (2006). Social Research. (6th Edition). Pearson.
Ndungo, C. M & Wafula, R. M (1993). Tanzu za fasihi simulizi. University of Nairobi.
Njogu, K. na Chimerah, R. (1999). Ufundishaji wa Fasihi: Nadharia na Mbinu. Nairobi: Jomo Kenyatta Foundation.

Njogu, K & Wafula, R. M. (2007). Nadharia za uhakiki wa fasihi. The Jommo Kenyatta Foundation. Nairobi.

Ntarangwi, M. (2004). Uhakiki wa kazi za fasihi. Rock Island Publishers Ltd.
Ntiba, O. G. (2011). Taathira ya dhima kwa mtindo katika hadithi fupi teule za kiswahili. Tasnifu ya Shahada ya Uzamili ya Chuo Kikuu cha Kenyatta.
Nyamsenda, J. C. (2015). Ushujaa wa shujaa wa motifu za safari na msako katika Ngano za Waikizu, Wabondei na Wazanzibari. Tasnifu ya Shahada ya Uzamivu katika Kiswahili.Chuo Kikuu Huria cha Tanzania (Haijachapishwa).
Nyongesa D. M. (2011). Mtindo na dhamira katika mashairi ya washairi chipukizi kutoka Bungoma. Tasnifu ya Shahada ya Uzamili Katlka Chuo Kikuu Cha Kenyatta.
Ochenja, R. (2008). Maigizo kama mbinu ya maudhui katika riwaya na mbili za Ken Walibora. Tasnifu ya Uzamili, Chuo Kikuu cha Kenyatta.
Okombo, P. L. (2009). Sitiari, taashira na tashibiha katika uwasilishaji wa dhamira katika utenzi wa Tambuka: Uhakiki wa kimtindo. Tasnifu Ya Chuo Kikuu cha Nairobi. 
Ponera, A.S. (2019). Misingi ya utafiti wa kitaamuli na uandishi wa tasnifu. Afroplus Industries Limited.
Semzaba, E. (1997). Tamthilia ya Kiswahili OSW 208. Chuo Kikuu Huria cha Tanzania, Dar es salam.     
Senkoro, F.E.M. K. (2011). Ushairi: Nadharia na Tahakiki. Dar es Salaam University Press.
Senkoro, F.E.M. K. (1984). Fasihi. Dar es Salaam: Press and Publicity Center.
Senkoro, F. E. M. K. (1982). Fasihi. Dar es Salaam: KAUTTU     
Senkoro, F. E. M. K. (2012). Fasihi Andishi, Dar es Salaam: KAUTTU    
Suwed, A. A. (2013). Usawiri wa jinsia katika filamu. Uchunguzi wa matumizi ya lugha katika filamu za Steven Kanumba. Tasnifu ya shahada ya Uzamili katika chuo Kikuu Huria cha Tanzania.                                                                                                              
Too, M. (2011). Fani katika tamthilia ya Nguzo Mama. Tasnifu ya Uzamili, Chuo Kikuu cha Nairobi (Isiyochapishwa).
TUKI, (2004). “Kamusi ya Kiswahili Sanifu”. Dar es Salaam: Oxford University Press.
TUKI, (2013). “Kamusi ya Kiswahili Sanifu”. Oxford University Press, Nairobi.
Wafula, R. M. (1999). Uhakiki wa tamthilia: Historia na maendeleo yake. Nairobi; Kenya Literature Bureau.

Wafula, R. M & Njogu, K. (2007). Nadharia za uhakiki wa fasihi. Nairobi. Jomo Kenyatta Foundation.
Wamitila, K. W. (2002). Uhakiki wa fasihi: Misingi na vipengele vyake. Nairobi: Phoenix Publishers LTD.
Yonazi, E. (2019).  Kuchunguza usanaa wa lugha katika kujenga dhima na nyimbo za Harusi katika jamii ya Waasu. Tasinifu Ya Shahada ya Uzamili ya Chuo Kikuu Huria Cha Tanzania.
Tovuti 
  www.citimuzik.com/2020/09/download-movie-matusi

